
14-yanvar — Vatan himoyachilari kuni

Har yilning mamlakatimizni 
rivojlantirishdagi muayyan ustuvor 
strategik masala bilan bogʻliq nom bilan 
atalishi siyosiy anʼana sifatida eʼtiborga 
molikdir. Ammo oʻtgan yillar ichida hech 
qaysi yoʻnalish aynan yoshlar masalasi 
kabi bir necha marta takrorlangan emas: 
2008-yil “Yoshlar yili”, 2021-yil esa 
“Yoshlarni qoʻllab-quvvatlash va aholi 
salomatligini mustahkamlash yili” nomini 
olgan. 2024-yilning “Yoshlar va biznesni 
qoʻllab-quvvatlash yili” deb eʼlon qilingani 
ezgu maqsadlar koʻzlanganidan darak 
beradi. 

Majlisda Xavfsizlik kengashi aʼzolari, 
Oʻzbekiston Respublikasi Qurolli Kuchlari 
tarkibiga kiradigan vazirlik va idora-

O‘ZBEKISTON PREZIDENTI XAVFSIZLIK KENGASHINING 
KENGAYTIRILGAN YIG‘ILISHINI O‘TKAZDI

Oʻzbekiston Respublikasi Prezidenti, Qurolli Kuchlar Oliy Bosh Qoʻmondoni Shavkat Mirziyoyev raisligida 12-yanvar kuni 
Xavfsizlik kengashining Qurolli Kuchlar va harbiy-maʼmuriy sektorlarning 2023-yildagi faoliyati yakunlari va yaqin istiqbolga moʻljallangan vazifalar 

muhokamasiga bagʻishlangan kengaytirilgan yigʻilishi boʻlib oʻtdi.

lar rahbarlari, okruglar qoʻmondonlari, 
harbiy-maʼmuriy sektorlar rahbarlari — 
Qoraqalpogʻiston Respublikasi Joʻqorgʻi 

Kengesi Raisi, viloyatlar va Toshkent shahri 
hokimlari hamda jamoat tashkilotlari va-

killari ishtirok etdi.

Yigʻilish avvalida davlatimiz rahbari 
mamlakatimiz mudofaa qobiliyatini yanada 
mustahkamlash va Qurolli Kuchlarni rivojlan-

tirish borasida 2023-yilda amalga oshirilgan 
ishlarning natijalarini tahlil qildi.

Vazirlik va idoralar, mahalliy davlat ho-

kimiyati organlarining bu yoʻnalishdagi faoli-
yati tanqidiy koʻrib chiqildi, mutasaddi rah-

barlarning hisobotlari tinglandi.
Harbiy xizmatchilar va yoshlarni vatan-

parvarlik ruhida tarbiyalash tizimini ta-

komillashtirish, milliy armiyamizni yanada 
rivojlantirish va mamlakatimiz mudofaa qo-

biliyatini mustahkamlash, harbiy-maʼmuriy 
sektorlar va mudofaa sanoati faoliyati sama-

radorligini oshirish masalalari muhokama 
qilindi.

Globallashuv jarayonlari hamda odamlar, 
ayniqsa, yosh avlodning qalbi va ongi uchun 
kurash kuchayib borayotgan hozirgi oʻta mu-

rakkab sharoitda harbiy-vatanparvarlik ruhi-
dagi tarbiyaning oʻrni va ahamiyati tobora 
ortib borayotgani alohida taʼkidlandi.

— Bugungi kunda har birimiz amalda 
Vatan himoyachisi boʻlishimiz, yoshlarimizni 
ham shu ruhda kamol toptirishimiz zarur, — 
dedi Prezidentimiz.

Shu munosabat bilan davlatimiz rahbari 
yoshlarni harbiy-vatanparvarlik ruhida tarbi-
yalash tizimini qayta koʻrib chiqish yuzasidan 
tegishli mutasaddilarga aniq topshiriqlar ber-
di. Navqiron avlod vakillarining yurtimizdagi 
islohotlar jarayonidagi ishtirokini oshirish, 

ular oʻz intellektual va ijodiy salohiyatini 
roʻyobga chiqarishi uchun sharoitlar yaratish 
muhimligiga eʼtibor qaratdi.

Hozirgi kunda Qurolli Kuchlar ning 
zamonaviy infratuzilmasi negizida va 
monomarkazlarda yoshlarni harbiy-vatan-

parvarlik ruhida tarbiyalash borasidagi ish-

lar yoʻlga qoʻyilgan. Davlatimiz rahbari 
bu yoʻnalishdagi tadbirlarni kengaytirib, 
yoshlarni zamonaviy kasblarga oʻqitish va 
mehnat faoliyatini boshlashi uchun subsidi-
yalar orqali qoʻllab-quvvatlash zarurligini 
qayd etdi.

Shuningdek, yoshlarning fuqarolik po-
zitsiyasini mustahkamlash maqsadida media 
makonda olib borilayotgan harbiy-vatanpar-
varlik ruhidagi ishlarni kuchaytirish vazifasi 
qoʻyildi.

Majlisda mamlakatimiz mudofaa qudratini 
mustahkamlash, qoʻshinlarning harbiy tay-
yorgarligini oshirish hamda harbiy ilm-fanni 
rivojlantirish masalalari ham koʻrib chiqildi. 
Oliy Bosh Qoʻmondon jangovar tayyorgarlik 
tizimini innovatsion va ilmiy yondashuvlar 
asosida yanada takomillashtirish, axborot al-
mashinuvi va qarorlar qabul qilish boʻyicha 
zamonaviy harbiy va ilmiy ishlanmalarni 
amalga keng joriy etish boʻyicha topshiriqlar 
berdi.

Yigʻilishda axborot xavfsizligi va kiber-
xavfsizlikni taʼminlash milliy xavfsizlik so-

hasidagi muhim vazifa boʻlib qolishiga urgʻu 
berildi.

Bu borada Qurolli Kuchlar va huquqni 
muhofaza qilish organlarini raqamlashtirishni 
jadallashtirish, vazirlik va idoralarning barcha 
axborot resurslarini yagona xavfsiz axborot 
makoniga birlashtirish zarurligi koʻrsatib 
oʻtildi.

Milliy armiyamizda va xalqimiz oʻrtasida 
kiberxavfsizlik borasidagi ogohlikni va 
raqam li madaniyatni oshirish boʻyicha tizimli 
ishlarni yoʻlga qoʻyish yuzasidan eng muhim 
vazifalar belgilab olindi.

Xavfsizlik kengashi yigʻilishida mam-

lakatimiz mudofaa sanoati majmuasini 
yanada rivojlantirish, davlat chegaralarini 
qoʻriqlash tizimini takomillashtirish, jamoat 
xavfsizligini taʼminlash, favqulodda vazi-
yatlarni prognoz va monitoring qilish, ava-

riya va texnogen halokatlarning oldini olish 
borasidagi ishlar samaradorligini oshirish 
boʻyicha ham dolzarb vazifalar koʻrsatib 
oʻtildi.

Prezidentimiz harbiy xizmatchilar va 
ularning oila aʼzolarini ijtimoiy qoʻllab-
quvvatlash va ularga gʻamxoʻrlik koʻrsatish 
davlat siyosatining muhim yoʻnalishi boʻlib 
qolishini qayd etdi.

Yigʻilish yakunida davlatimiz rahbari bar-
cha harbiylarni, butun xalqimizni  Oʻzbekiston 
Respublikasi Qurolli Kuchlari tashkil etil-
ganining 32 yilligi va Vatan himoyachilari 
kuni bilan samimiy tabriklab, ezgu tilaklarini 
bildirdi.

OʻzA

KUCHLI MA’NAVIYAT
QANDAY SHAKLLANADI?

MULOHAZA

VATAN — BU BIZ!

FARZANDINGMAN 
TOLEI BALAND

Roʻziqul bobom Ikkinchi jahon 
urushi qatnashchisi. Hamma nu-
roniylar qatori u ham har gal duoga 
qoʻl ochganida Yaratgandan dastlab 
el-yurtga tinchlik, xotirjamlik soʻrar 
edi. Ota-onam ishda boʻlgani uchun 
tarbiyamiz rahmatli bobom va mo-
momning qoʻlida boʻlgan. Toʻgʻri 
ish qilsam ham, xatoga yoʻl qoʻysam 
ham, meni bolaligimdan “Ha, profes-
sor”, deb alqashar yoki “Eh, professor 
nabiram”, deb qoʻyishar edi. Kattalar 
soʻzida hikmat moʻl. Duolar ijobat 

boʻlib, harbiy xizmatchiga aylandim, 
ilmiy darajaga ega boʻldim. 

2016-yili Oʻzbekiston davlat ja-
hon tillari universiteti, 2019-yilda 
Oʻzbekiston Milliy universitetini ta-
momlab, 2023-yilda Oʻzbekiston jur-
nalistika va ommaviy kommunikatsi-
yalar universitetida doktorlik (PhD) 
dissertatsiyamni himoya qildim. 
2023-yilning uch choragida falsafa 
doktori ilmiy darajasiga ega boʻlgan 
1682 nafar tadqiqotchi safiga kirdim. 
Shu davrda 267 nafar tadqiqotchi fan 
doktori (DSc) ilmiy darajasida tasdiq-
landi. 

— Bobo, Vatan oʻzi nima? 
— Bolam, Vatan — bu men, ota-
onang, kindik qoning toʻkilgan 
joy-da, — deydi bobo nabirasining 
savoliga oddiyroq qilib javob 
berarkan.
— Harbiylar kim unda? 
— Ular men, sen, ota-onang — 
hammamizning himoyachimiz. 
Vatan esa ostonadan boshlanadi. 
Surxondaryo viloyati uchta qoʻshni 
davlat bilan chegaradosh. Shu sabab 
Vatanimizning janubiy darvozasi 
hisoblanadi.
— Unday boʻlsa, katta boʻlsam, 
men ham harbiy boʻlaman. Sizni, 
ota-onamni, Vatanimni himoya 
qilaman... 

Termiz shahridagi “Vatanparvarlar” bogʻida oʻtkazilgan tadbirdan qaytarkanman, menga tanish kishi nabirasi bilan 
zavqu shavqqa toʻlib suhbatlashayotgani eʼtiborimni tortdi. Ularga yaqinlashdim, harbiy texnikalar haqida birma-bir 
soʻzlab berayotgan insonga nabirasi shunday savol berdi:  

Davomi 3-betda

Davomi 2-betda

Davomi 5-betda

Bugun dunyo katta musobaqalar, ochiq kurashlar maydoniga aylandi. 
Bu kurashlarda endi hech kim bir-birini ayamaydi. 250 ga yaqin katta-
kichik davlatlarni katta eshelon desak, uning oldingi vagonlarini oʻz 
iqtisodiyotini zamonga moslashtirgan, kun tartibiga ilm-fan yutuqlari 
ustuvorligini qoʻygan, oʻz fuqarolarining tinchligi va xotirjamligini davlat 
siyosatining asosiga qurgan mamlakatlar egallagan.

Zamonning har qadamda yuz berayotgan 
oʻzgarishlarini sezmaydigan, mayda manfaat-
lar orasida oʻz qobigʻiga oʻralashib qolgan, 
xalqning kelajagini faqat bugungi kun ehtiyoj-
lari nuqtayi nazaridan ilgʻaydigan davlatlar va 
millatlar esa oʻsha eshelonning soʻnggi vagon-

laridan joy olgan. Ularning koʻzlagan manzillari 
mavhum, ijtimoiy moʻljali noaniq. 

Qolaversa, bugungi jahoniy jarayonlarga 
oldindan tashxis qoʻyish ham tobora qiyinlashib 
bormoqda. Shuning uchun ham mamlakat rah-

bari Shavkat Mirziyoyev yaqinda boʻlib oʻtgan 
Respublika Maʼnaviyat va maʼrifat kengashi-
ning kengaytirilgan yigʻilishida kuyinchak-

lik bilan quyidagilar haqida gapirdi: “Bugun 
jahon miqyosida taraqqiyot surʼatlari misli 
koʻrilmagan darajada shiddatli tus olmoqda. 
Ayni vaqtda azaliy qadriyatlar, ijtimoiy-siyosiy 
qarashlar tizimida chuqur transformatsiya jara-
yonlari yuz bermoqda. Ilgari oʻz maqsad va 
manfaatlarini, asosan, diplomatiya va siyosat 
bilan himoya qilib kelgan dunyodagi qudratli 
markazlar endi ochiqchasiga bosim oʻtkazish, 
qarama-qarshilik va toʻqnashuvlar yoʻliga 
oʻtganiga hammamiz guvohmiz”.  

Kelinglar, barchamiz tan olaylik: boʻlib 
oʻtgan mazkur yigʻilish va unda mamlakat 
rahbarining masalaga konseptual metodologik 
nuqtayi nazaridan mutlaqo yangi qarashlar 
asosidagi maʼruzasi barchamizni oʻylantirdi, 
bugungi dunyo, mamlakatimiz kelajagini 
tasavvur etishga majbur qildi, bugun insoni-
yatning hayot-mamot masalasiga aylangan tar-
biya borasida yangicha qarashlar lozim ekanini 
yana bir bor yodimizga soldi.

Hozirgi olagʻovur dunyoda faqat kuchli 
davlatlargina jon saqlab qolishi mumkin-

ligi endi aksiomaga aylandi. Har qanday 
davlat, millat kuchli iqtisodiyot, kuchli 
ijtimoiy siyosat orqaligina oʻz mavjudligi-
ni saqlab qola oladi. Ayni paytda kuchli 
davlat oʻz fuqarolarining qadr-qimmatini 
eʼzozlay oladigan, mamlakatda inson, 
jamiyat va davlat manfaatlari uygʻunligini 
taʼminlaydigan holatdagina katta muso-

baqada dadil “ot surishi” mumkin. 
Xuddi shunday, davlatning kuchliligi faqat 

yuqorida qayd etilgan omillargagina bogʻliq 
emas. Mamlakat qudratining jamiyat maʼnaviy-
ruhiy holati bilan vobastaligini taʼminlamasdan 
koʻzlangan marraga erishish aslo mumkin emas. 
Shu oʻrinda Respublika Maʼnaviyat va maʼrifat 
kengashi raisining ushbu yigʻilish “maʼnaviy 
hayotimizda yangi islohotlarni boshlab bera-

di”, degan soʻzini alohida eʼtiborga olish lozim, 
deb oʻylaymiz. 

Toʻgʻri, keyingi 6-7 yil davomida maʼnaviyat 
va maʼrifat, umuman, tarbiya sohasini tubdan 
yaxshilash, samaradorlik darajasini oshirish 
boʻyicha qator ijobiy ishlar amalga oshirildi. 
Sohaning moddiy-iqtisodiy taʼminoti yaxshilan-

di, mutaxassis kadrlar masalasida avvalgi davr-
larga qaraganda jiddiy siljish yuz berdi, ularning 
oylik maoshlari koʻtarildi. 

Maʼnaviyat va maʼrifat sohasi jamiyat 
ijtimoiy-maʼnaviy muhitini barqaror-

lashtirish, mamlakatda sogʻlom ruhiy yak-

dillikning shakllanishida alohida oʻringa 
ega boʻlmoqda. Odamlarni yangicha yashash, 
yangicha fikrlash, yangicha tafakkur qilishga 
undayotgan eng taʼsirchan omillardan biri ham 
maʼnaviyat va maʼrifat sohasidir. Bu jihat jami-
yat tomonidan bejiz eʼtirof etilmayapti.

O‘TMISHDA QOLGAN SAVOLLAR
yoxud yoshlarga ishonchning qudrati

Manzarali daraxtlar, turfa gullar, zamonaviy dizaynga ega 

bogʻda nafaqat harbiylar yoki shu sohaga qiziquvchilar, balki shahar aholisining 

maroqli va mazmunli hordiq chiqarishi uchun ham qulay shart-sharoit yaratilgan.2 JAMIYAT

Achchiq va ochiq gap

Keyinchalik fermer xoʻjaliklariga eʼtibor 
qaratilishi natijasida koʻpchilik qatori uning 
ham ishi baroridan kela boshladi. Xirmoni 
donga toʻldi. Yaxshigina daromad topib, uy-
joyini ham yaxshiladi. Tumanda faol fermer-
lar safidan joy oldi. 

Hammasi yaxshi ketayotgandi, suv 
nazoratchilari paydo boʻlib, bugʻdoy dalasini 
ichimlik suv bilan sugʻorayotganini bilib qo-
lishdi. Aslida, bu yoʻl bilan dalani sugʻorishni 
boshlaganiga ancha yillar boʻlgandi... 

Ichimlik suv uchun Yakkabogʻ tumani-
dan Muborak tumaniga tortib ketilgan quvur 
shundoqqina dalasi yonidan oʻtgan. Bundan 
foydalanmay boʻladimi, deya fermer quvur-
ning ikki joyidan teshib, rezina shlang orqali 
ekinlarni sugʻorib kelayotgandi. 

Koʻza kunda emas, kunida sinadi, degan-

laridek nazoratchilar ham anoyi emas ekan. 
Ayni bugʻdoy maysa boʻlayotgan vaqtida 
sugʻorilishini yaxshi bilishadi, shekilli, shu 
payt ustiga kelib qolishdi. Rasmga olib, huj-
jatlashtirish ishlarini boshlab yuborishdi. 
Ammo fermerdan darak boʻlmadi. Surishtiruv-
lar natijasida keksa otasi koʻrinish berdi. 

Holatga izoh bermoqchi boʻlayotgan 
faxriy ning soʻzlariga nazoratchilar kulishni 
ham, yigʻlashni ham bilmay, lol qoldi.

— Nega faqat bizning suv olayotganimiz-

ni hujjatlashtiryapsiz? — deydi u. — Qishloq-
da hamma foydalanadi-ku. Nega ularga biror 
narsa demasdan, biznikiga keldingiz?  Kim-

dir tomorqasini, yana birov molini sugʻorib 

VATAN — BU BIZ!
Darhaqiqat, yurtimiz sarhadlarini 

qoʻriqlayotgan harbiylar qatori oddiy odamlar 
ham oʻzlarini Vatan himoyachisi, yurt posboni 
kabi anglaydi. Vatanga muhabbat va sadoqat, 
bir soʻz bilan aytganda, vatanparvarlik hissi 
bu yurt odamlarini ulugʻlovchi sifatlardan 
biridir. 

— “Vatanparvarlar” bogʻini tomosha 
qilish uchun nabiram Kozimjon bilan keldik, 
— deydi uzoq yillar ichki ishlar idoralarida 
xizmat qilgan mehnat faxriysi Ismatulla 
Xolov. — Vatan himoyachilari kuni bizning 
oilada koʻtarinki ruhda nishonlanadi. Boisi, 
oʻzim ichki ishlar sohasida 25-yil mehnat qilib 
nafaqaga chiqqan boʻlsam, oʻgʻlim Ilhomjon 
ham izdoshim sifatida hozir Qurolli Kuchlar 
akademiyasida oʻqituvchi boʻlib ishlayapti. 
Yana bir oʻgʻlim Azizbek Milliy gvardiya 
safida xizmat qilyapti. Nabiralarimning 
ham harbiy sohaga qiziqishi borligidan 
quvonib, ularning baxtini, kamolini koʻrsam, 
deyman. Aslida, bugun nabiramning undovi 
bilan bu yerga keldik. U, ayniqsa, harbiy 
texnikalarga qiziqadi. Aksariyat jangovar 
texnikalarni koʻrish asnosida oʻzi uchun 

qiziqarli maʼlumotlarga ega boʻlmoqda. Bogʻ 
markazidagi “Qahramonlar nomi barhayot” 
yodgorligi va undagi 28 marhum harbiy 
xizmatchi orasida oʻzim shaxsan taniganlarim 
borligi xotiralarimni jonlantirdi. Bunday 
maskanlar yoshlarni Vatanga muhabbat, el-
yurtga sadoqat ruhida tarbiyalashda muhim 
ahamiyatga ega, deb oʻylayman.        

Yangidan barpo qilingan mazkur bogʻ 
hududi 3,8 gektar. Keng jamoatchilik, 
xususan, yoshlarning talab va takliflari 
inobatga olingan holda barpo etilgan harbiy-
vatanparvarlik bogʻida madaniy va maʼnaviy 
ozuqa beradigan hamda sportni targʻib 
qiluvchi maydonchalar, harbiy texnika va 
qurol-aslahalarning koʻrgazmali namoyishi 
kelib-ketuvchilarda katta taassurot qoldirishi 
tabiiy. 

Koʻp yillar mobaynida tashlandiq boʻlib 
yotgan ushbu hududda jamoatchilik vakillari 
tashabbusi bilan qisqa fursatda keng koʻlamli 
obodonlashtirish, koʻkalamzorlashtirish 
ishlari bajarildi. Manzarali daraxtlar, turfa 
gullar, zamonaviy dizaynga ega bogʻda nafaqat 
harbiylar yoki shu sohaga qiziquvchilar, balki 
shahar aholisining maroqli va mazmunli 
hordiq chiqarishi uchun ham qulay shart-

sharoit yaratilgan. “Mardlar yoʻlagi”, 
“Workout” maydonchasi, “Paintball”, 
bolalar oʻyin maydonlari va attraksionlar, 
yoshlar kutubxonasi, oʻq otish, Book-cafe, 
skalodrom, ot maneji, blindaj koʻrinishidagi 
kafe, kartodrom (karting), bouling markazi, 
blindajlar shular jumlasidan.

— Bugungi globallashuv sharoitida, 
inson ongi va qalbini zabt etish uchun kurash 
keskin tus olayotgan bir davrda yoshlarni har 
qanday xavf va tahdidlardan asrash, ularning 
mustaqil fikri,  eʼtiqodini va qatʼiy hayotiy 
pozitsiyasini shakllantirish har qachongidan 
dolzarb ahamiyat kasb etmoqda, — deydi 
Yoshlar ishlari agentligi Surxondaryo 
viloyati boshqarmasi bosh mutaxassisi 
Sevara Temirova. — “Vatanparvarlar” 
bogʻi yoshlarni ezgu maqsadlarga safarbar 
etish, ularni harbiy-vatanparvarlik ruhida 
tarbiyalashga doir ishlar samaradorligini 
oshirish, mardlik, jasurlik, Vatan taqdiriga 
daxldorlik tuygʻusini mustahkamlashga 
xizmat qilayotir. Bundan tashqari, bu yerda 
milliy hunarmandchilik boʻyicha mahorat 
darslari va xalq hunarmandchiligining nodir 
namunalarini namoyish etish imkoniyati ham 
mavjud. Bogʻ hududidagi yoshlar kutubxonasi 
rang-barang adabiyotlar bilan taʼminlangan, 
Wi-Fi ishlab turibdi, kunning istalgan vaqtida 
yoshlar elektron manbalar yordamida kitob 
mutolaa qilishi, oʻzi uchun qiziq boʻlgan 
axborot va maʼlumotlarni olishi mumkin.

Milliy armiyamizni yanada rivojlantirish, 
uning jangovar shayligi va qobiliyatini oshirish, 
xalqaro nufuzini yuksaltirish davlatimiz 
rahbarining doimiy eʼtibor markazida boʻlib 
kelmoqda. Ayni jarayonda “Armiya va xalq — 
bir tanu bir jondir!” tamoyili asosida armiya 
va xalqning hamjihatligi oshmoqda. Buning 
natijasida Qurolli Kuchlarimiz tom maʼnoda 
jamiyatning ajralmas qismiga, mamlakatimiz 
barqarorligi va taraqqiyotining ishonchli 
kafolatiga, yoshlar va  harbiy xizmatchilarni 
vatanparvarlik ruhida tarbiyalashning muhim 

manbaiga aylanmoqda. Xususan, ayni 
kunlarda Oʻzbekiston Respublikasi Qurolli 
Kuchlari tashkil etilganining 32-yilligi 
hamda Vatan himoyachilari kuni munosabati 
bilan yurtimiz boʻylab oʻtkazilayotgan 
vatanparvarlik oyligi tadbirlarida aholi, 
ayniqsa, yoshlarga armiyaning hayotimizdagi 
oʻrni va ahamiyati yaqqol namoyon etilyapti.

— Vatan himoyachilari kuni oldidan 
viloyatimizdagi taʼlim muassasalari, 
harbiy qism va huquq-tartibot organlarida 
turli bayram tadbirlari uyushtirilyapti, — 
deydi viloyat mudofaa ishlari boshqarmasi 
qoshidagi faxriylar kengashi raisi Tohir 
Oʻrinov. — Vatan himoyasi hamisha er yigitlar 
zimmasidagi sharafli burch sanaladi. Harbiy 
sohadagi izchil islohotlar, Qurolli Kuchlarimiz 
jangovar shayligini oshirish, sohaga malakali 
kadrlarni jalb etishga doir saʼy-harakatlar 
yurtimiz tinchligining kafolati boʻlib xizmat 
qilmoqda. Eng muhimi, bugungi kunda harbiy 
xizmatchi boʻlish yoshlarimizning nafaqat 
maqsadi, balki ular uchun shon-sharaf ishiga 
aylangan. “Vatanparvarlar” bogʻi yoshlarning 
harbiy sohaga qiziqish va intilishini qoʻllab-
quvvatlash, ruhiy, jismoniy koʻnikmasini 
oshirish, bu boradagi bilimini boyitishda 
oʻziga xos samarali vosita boʻlayotir. Elimiz 
orasida juda mashhur boʻlgan “Kim Vatanga 
sodiq boʻlsa, mendirman oʻsha!” iborasi 
aksariyat yoshlar tilida jarang topayotgani, 
ularning harbiy sohaga havas va intilishi 
tobora ortayotganidan dalolatdir. 

Darhaq iqa t ,  Va tan  h imoyas i , 
vatanparvarlik, maʼnaviy-axloqiy tarbiya 
oʻzaro chambarchas bogʻliq. Xalqimizning 
tinch-osoyishta hayotini qoʻriqlash, harbiy 
xizmat oʻtash bugungi oʻsmirlar uchun 
hayotiy maqsad va orzuga, gʻurur va iftixorga 
aylandi. Oʻzbekiston Respublikasi Qurolli 
Kuchlari tashkil etilganining 32-yilligi hamda 
Vatan himoyachilari kuni munosabati bilan 
“Yangi Oʻzbekiston armiyasi — mamlakat 
qudrati, yuksak gʻurur va sadoqat timsolidir!” 
mavzusida joylarda oʻtkazilayotgan 
tadbirlarda bu oʻz ifodasini topmoqda.

Ilhom RAHMATOV, 
jurnalist

QACHONGACHA KO‘Z YUMAMIZ?
isrof etilayotgan suvning uvoli

yotibdi. Ana, ularga ham chora koʻringlar. 
Quvurni ochgan joyimizni birgina biz yopsak, 
Muborakka suv boradimi? 

Maʼlum boʻlishicha, magistral suv quvuri-
ga noqonuniy ulanib olgan birgina fermer 
emas, ular safi anchagina ekan. Katta quvur 
yoqalab yoʻlga tushsangiz, deyarli koʻpchilik 
oʻgʻrincha yoʻl orqali oʻz ehtiyojiga ishlatmoq-
da. Eng achinarlisi, har bir hovlida yer osti su-

vidan ichish uchun quduq qazilgan. Ayrimlari 
hattoki shunchaki hovliga oqizib qoʻyibdi.

Nazoratchilar bunday xonadon egalari 
bilan suhbatlasharkan, ularning beparvoligi 
gap laridan maʼlum edi. 

— Suvni nega keraksiz yerga oqizib 
qoʻyibsiz, undan koʻra ichishga olsangiz 
boʻlmaydimi? — deya biz ham savol berdik. 

— Bu suvdan ichib, biz ahmoq emasmiz. 
Ana, quduqqa nasos tashlab qoʻyibmiz. Shun-

dan qoʻshsak, shiringina suv chiqadi. Yaxshi 
suv turganda bundan isteʼmol qilishga ne ho-

jat.
— Unda bunchalik ovora boʻlib, quvurni 

teshganingiz nimasi?
— Bu ham kerak-da. Molga beramiz, da-

raxt va ekinlarni suvlaymiz. Boshqa narsalar-
ga ishlatamiz. Lekin ichishga emas. 

Achinarli holat. Ularning javobini eshitib, 
oʻzlari uchun ichimlik suvga imkoniyat yara-
tib olgan aqli nega shunchalik uzoq masofaga 
ketayotgan magistral suv yoʻliga zarar yet-
kazishga kelganida kaltalik qilganiga hayron 
boʻladi odam. Axir suv qachon kelarkan, deya 

termulib oʻtirganlar qanchaligini ular xayoliga 
ham keltirmasa kerak.

Soha mutaxassislarining maʼlum qi-
lishicha, Qashqadaryo viloyatida jami 5 ta 
magistral ichimlik suv quvuri mavjud. Jum-

ladan, ikkita Shahrisabz — Qarshi, bittadan 
Yakkabogʻ — Gʻuzor, Tallimarjon — Mubo-

rak, Yakkabogʻ — Muborak yoʻnalishlari. 
Yakkabogʻ — Muborak magistralining uzun-

ligi 162 kilometrni tashkil etadi. Shuncha 
olis masofaga tortilgan suv yoʻlining yaqin 
atrofida qancha aholi istiqomat qilishini endi 
tasavvur qilib koʻravering. 

Yana bir gap. Biz yuqorida ismini 
oʻzgartirib aytgan fermer xoʻjaligida ik-

kita rezina quvurining oʻlchami 50 millimetr 
hajmda boʻlib, bittasidan soatiga oʻrtacha 
19 kub metrga yaqin suv olish mumkin. De-

mak, bir sutkada 450 kub metrdan ziyod 
suv sarflanadi. Agar ichimlik suv boʻyicha 
aholi isteʼmoli uchun belgilangan yangi tarif 
boʻyicha hisoblaydigan boʻlsak, bir sutkada 
bir million soʻmdan ortiq pul boʻladi. Ikkita 
quvur uchun ikki milliondan ortiq mablagʻ 
toʻlanishi kerak. “Fidoyi” fermer esa davlatga 
va jamiyatga kuniga ikki million soʻmlik zarar 
keltirayotganini bir oʻylab koʻrganmikan?

Bu esa birgina fermerning keltirayotgan 
zarari. Bunday misollar yagona emasligi oʻta 
tashvishli.

Qashqadaryo viloyati qurilish va uy-joy 
kommunal xoʻjaligi sohasida nazorat  qilish 

inspeksiyasi taqdim etgan maʼlumotlarga 
eʼtibor qaratamiz. Achinarlisi, inspeksiya to-

monidan 2023-yilda aniqlangan qoidabuzar-
larning safi anchagina. Ularning koʻpchiligiga 
huquqiy chora koʻrilgan. 

Misol uchun, Qarshi tumanida yashov-

chi fuqaro ikkita 25 millimetrli quvur orqa-

li ichimlik suvga oʻzboshimchalik bilan 
ulanib olib, doimiy ravishda issiqxonasida-

gi ekinlarni sugʻorib kelgan. Sud ajrimiga 
koʻra, undan 99 million soʻmlik zararni 
undirish belgilangan. Nishon tumanidagi 
fermer esa 20 gektar bugʻdoy maydonini 
sugʻorishda ichimlik suvdan foydalangan. 
Natijada 3-yil muddatga ozodlikdan mah-

rum qilish va 285 million soʻmlik zararni 
qoplash belgilangan.

— Qanchalik koʻp tushuntirishlar olib bor-
maylik, targʻibot-tashviqot qilsak-da, baribir 
aholi oʻrtasida salbiy holatlar kamaymayapti, 
— deydi viloyat qurilish va uy-joy kommunal 
xoʻjaligi sohasida nazorat qilish inspeksiyasi-
ning ichimlik suvdan oqilona foydalanish va 
sotishni muvofiqlashtirish hamda oqova suv 
xizmatlaridan foydalanish boʻlimi boshligʻi 
Zafar Roʻziqulov. — Nazorat tadbirlari olib 
boryapmiz. Huquqiy choralar koʻrilmoqda. 
Ammo ijobiy natijaga erishish qiyin boʻlyapti. 

Har bir magistral suv quvuri atrofi qancha 
masofa ochiq boʻlishi toʻgʻrisida tegishli tartib-
qoida mavjud. Ammo bu borada gapirish be-

foyda. Sababi koʻpchilik aholi vakillari aynan 

quvur oʻtgan joyning atrofini oʻrab, hovli 
qilib olgan. Ayniqsa, tadbirkorlik obyekt lari 
ichida qolib ketgan quvurlarni nazorat qilish-

ning imkoni boʻlmayapti. Shu bois, ichkarida 
qanday holat ekanini aniqlashning iloji yoʻq. 
Faoliyatim davomida bir qiziq voqeaga ham 
duch keldim. Bundan bir oz avval hovlida 
yashaydigan bir fuqaro uyini suv bosganini 
maʼlum qilib, koʻpchilik idoralarni aybdor qil-
gandi. Aniqlanishicha, aslida, noqonuniy holda 
suv quvuri ustiga uy qurib olgan ekan. Hatto 
kadastr hujjatlari ham boʻlmagan. Shunday 
boʻlsa-da, aybni boshqalardan izlagan.

Yana bir gap. Ayrim avtomobil yuvish 
shoxobchalari nazoratdan oʻtkazilganda hech 

bir hujjatsiz, ruxsatsiz toza, odamlar uchun 
zarur boʻlgan ichimlik suvdan foydalanayot-
gani aniqlangan. Ular bir kunda oʻrtacha 
uch-toʻrt million soʻm daromad topmoqda. 
Ammo suv sarfi uchun bir soʻm ham xarajat 
qilmagan.   

Sir emas, Qashqadaryoning koʻpgina 
tumanlarida aholini ichimlik suvi bilan 
taʼminlash yaxshigina muammoga aylan-

gan. Buni bartaraf etish uchun kattagina 
mablagʻ ajratilyapti. Bir qator ishlar amalga 
oshirilmoq da. Biroq viloyat markazida ham 
ichimlik suv yetarli emas. Muborak, Mirish-

kor va  Nishon kabi tumanlarda ham holatni 
yaxshi, deb boʻlmaydi. 

— Ichimlik suv vaqti-vaqti bilan berila-

di, — deydi Muborak tumanida koʻp qavatli 
uyda yashovchi fuqaro. — Gohida suv qa-

chon kelarkan, deya kutib qolamiz. Belgilan-

gan vaqtida suv kelmay qolgan kunlari ham 
boʻlgan. Ayniqsa, yozning jaziramasida bu 
holat koʻproq kuzatiladi. 

Yuqoridagi salbiy holatlarga guvoh 
boʻlarkanmiz, bunchalik isrofgarchiliklarga 
yoʻl qoʻyish bugun yoki kuni kecha paydo 
boʻlmagan, balki ancha yillar oldin boshlan-

ganini anglash qiyin emas. Ammo kishini 
oʻylantiradigan savollar koʻp. Nega ichimlik 
suv global muammoga aylanib borayotgan bir 
paytda yuqoridagi kabi noqonuniy foydala-
nishlarga koʻz yumib kelingan?  

Maqola tayyorlash jarayonida mutaxas-

sislar oʻrinli fikrlarni ham bildirdi. Yaʼni so-

hada nazorat ancha yillar sust boʻlgani yoki 
oʻz holiga tashlab qoʻyilgan. Xulosa oʻrnida, 
aytiladigan gaplar koʻp. Lekin bu kabi 
oʻziboʻlarchilikka befarq qarab boʻlmaydi. 
Bundan, eng avvalo, siz va biz — butun xalqi-
miz jabr koʻradi. 

Akbar RAHMONOV,
“Yangi Oʻzbekiston” muxbiri

Vatan himoyasi, vatanparvarlik, maʼnaviy-
axloqiy tarbiya oʻzaro chambarchas bogʻliq. 
Xalqimizning tinch-osoyishta hayotini 
qoʻriqlash, harbiy xizmat oʻtash bugungi 
oʻsmirlar uchun hayotiy maqsad va orzuga, 
gʻurur va iftixorga aylandi.

Yangidan barpo qilingan mazkur bogʻ hududi 3,8 gektar. 
Keng jamoatchilik, xususan, yoshlarning talab va takliflari 
inobatga olingan holda barpo etilgan harbiy-vatanparvarlik 
bogʻida madaniy va maʼnaviy ozuqa beradigan hamda 
sportni targʻib qiluvchi maydonchalar, harbiy texnika 
va qurol-aslahalarning koʻrgazmali namoyishi kelib-
ketuvchilarda katta taassurot qoldirishi tabiiy.

Chiroqchi tumanida yashovchi Mehmonqul 
(ismi oʻzgartirilgan) fermerlikni 
boshlaganiga ancha yil boʻldi. Ellik 
gektarga yaqin yer olib, ish boshlaganida 
eski traktoridan boshqa aytarli texnikasi 
yoʻq edi. Ajratilgan maydonning yarmiga 
gʻalla, yarmiga paxta ekib, hosil yetishtira 
boshladi. Avvaliga bir-ikki yil hisobini 
chiqarolmay, xirmonning choʻgʻi past 
boʻlavergach, kayfiyati tushib ketdi. Baribir 
harakatdan toʻxtamadi. Bir oz qarzi boʻlsa-
da, eplab ketishiga koʻzi yetdi. 

Maʼnaviy-maʼrifiy targʻibot ishida odamlar avval-azaldan bilgan, tasavvur etgan, 
millatni tarbiyalash qoidasiga aylangan narsalarni takror-takror qaytarish oʻrniga milliy 
taraqqiyotimizga xalaqit qilayotgan eng katta toʻsiq “insof” degan muqaddas hodisa bilan 

bogʻliq ekanini tushuntirish lozim, deb oʻylaymiz.

2024-yil 13-yanvar, 9-son

Mulohaza

Abduxalil MAVRULOV, 
tarix fanlari doktori, 
professor

Boshlanishi 1-betda

ISTAK, MAYL, XOHISH, EHTIYOJ ASOSIDA 

TASHKIL ETILADIGAN VA MUNTAZAMLILIK 
MAZMUNIGA EGA BOʻLGAN BUNDAY KUCHLI
MAʼNAVIYAT, SHUBHASIZ, KUCHLI DAVLAT VA 

KUCHLI FUQAROLIK JAMIYATINING MAʼNAVIY-
RUHIY POYDEVORIGA AYLANADI.

QANDAY SHAKLLANADI?

YANGI O‘ZBEKISTON

Biroq bu tashkiliy tadbirlar maʼnaviyat va 
maʼrifat sohasining mazmunida yaqqol oʻz 
aksini koʻrsata olmadi. Shuning uchun ham 
davlatimiz rahbari maʼnaviy hayotda yangi 
islohotlar boshlash lozimligiga barchaning 
diqqatini qaratdi. 

Xoʻsh, “maʼnaviy hayotda yangi islohotlar 
boshlash”, deganda nimani tushunish kerak? 
Umuman, bu islohotlar qanday natija beradi, 
uning koʻrsatkichlari bormi? 

Bu juda murakkab savollar. Iqtisodiyot, 
siyosat, ijtimoiy sohalardagi islohotlar nati-
jalarini ushlab koʻrish, his etish, tasavvur qi-
lish,  anglash mumkin. Haqiqatan, bunday so-

halardagi islohotlar maxrajini koʻryapmiz, his 
etyapmiz, tasavvur qilyapmiz. Xalqimiz ushbu 
islohotlardan rozi boʻlmoqda. Chunki ana shu 
islohotlar qamrovi keng, ular natijalari xalqi-
miz turmush tarzida, farovonlik darajasida 
yaqqol koʻrinib turibdi.

Maʼnaviyat sohasida-chi? 
Hali ijtimoiy-maʼnaviy hayotimizda turli 

axloqsizliklar, ming yillar davomida shak-

llangan qadriyatlarning yemirilishi, odamlar 
oʻrtasidagi insonparvarlik, ezgulik, mehr-oqi-
bat, saxovat, bagʻrikenglik, sabr-toqat, shukro-

nalik kabi boshqa xalqlarda kam uchraydigan 
fazilatlarning qadrsizlanish holatlari bor ekan, 
demak, bugungi maʼnaviyatimiz yangi islohot-
larga ehtiyoj sezaveradi. 

Men “maʼnaviy hayotda yangi islohotlar” 
deganda, eng avvalo, bugungi maʼnaviyat 
fenomenini “kuchli maʼnaviyat”ga aylanti-
rishni nazarda tutaman. Yanayam aniqroq 
aytadigan boʻlsak, kuchli iqtisod, kuchli 
siyosat, kuchli ijtimoiy siyosat “kuchli 
maʼnaviyat” bilan uygʻunlashmas ekan, un-
dan taʼsirli samarani kutish amrimahol. 

Xoʻsh, unda “kuchli maʼnaviyat”ning 
oʻzi nima? Buning uchun “bugungi kundagi 
maʼnaviyat” bilan “kuchli maʼnaviyat”ning 
farqini aniqlab olishimiz lozim. Fikrimizcha, 
buning ayrim jihatlari quyidagilardan iborat: 

“Bugungi maʼnaviyat” koʻproq masala-
ga nazariy jihatdan eʼtibor beryapti. Koʻp 
hollarda odamlar, ayniqsa, yoshlarga ular bil-
adigan, oʻqigan, har kuni ota-onasi, maktabda 
oʻqituvchisi tomonidan aytiladigan gaplarni 
takrorlashdan iborat boʻlib qolyapti. Maʼlum 
narsalarning muntazam ravishda qaytarilave-
rishi tinglovchida “norozilik effekti”ni 

shakl lantirmoqda. 
“Kuchli maʼnaviyat” esa masalaga 

amaliy-pragmatik nuqtayi nazardan muno-

sabatda boʻlishni taqozo etadi. Bunda aholi, 
shuningdek, yoshlarning eshitgan, oʻqigan, 
oʻzi bilganlarini real hayotga joriy etish 
yoʻllarini koʻrsatadi. 

“Bugungi maʼnaviyat”ni anglashda 

maʼnaviy-maʼrifiy, targʻibot ishlarini samarali 
tashkil etish, asosan, Maʼnaviyat va maʼrifat 
markazi, uning hududiy boʻlimlari, shuningdek, 
taʼlim muassasalari tomonidan olib borilayot-
ganini bu borada jamiyatdagi barcha mavjud 
muammolarni bajarishning asosiy yoʻli, deb 
tushunilmoqda. 

“Kuchli maʼnaviyat” butun 
Oʻzbekiston jamiyatidagi maʼnaviy-
maʼrifiy, targʻibot-tashviqot ishla-
rini klasterlashtirishni talab etadi. 
Maʼnaviyat, maʼrifat, tarbiya sohasidagi 
klasterlashtirish deganda butun jamiyatning 
shaxs tarbiyasiga masʼulligini oshirish, 
“oila — maktabgacha taʼlim muassasasi 
— maktab — oʻrta maxsus taʼlim tizimi 
— oliy taʼlim — oliy taʼlimdan keyingi 
taʼlim — mahalla — jamiyat” tizimi tar-
zida integrallashgan va har bir tizimning 
oʻzaro masʼullik majburiyati borligini taqo-

zo etadigan jarayon tushuniladi. 
“Bugungi maʼnaviyat” insondan koʻproq 

maʼlum qoidalar, umumeʼtirof etilgan taʼriflar, 

tushunchalarni yodlab olishni talab etmoqda. 
Bu esa tinglovchida, tadbir ishtirokchisida 
“tadbirbozlikdan zerikish” holatini yuzaga 
keltirmoqda. 

“Kuchli maʼnaviyat” endi insondan eshit-
gan, tomosha qilgan voqea-hodisalarni tahlil 
qilishni, xulosa chiqarishni, bu xulosalar nati-
jasida oʻz faoliyatini yangicha usullarda olib 
borishni talab etadi. “Kuchli maʼnaviyat” 
shaxsni oʻz tafakkur tarzini takomillashti-
rishga undaydi. Taraqqiyot, dunyoni anglash, 
unga toʻgʻri munosabatni shakllantirish ham 
shaxs tafakkur tarziga bevosita bogʻliq. Shu 
maʼnoda, kuchli maʼnaviyat, aslida, sogʻlom 
tafakkurni yuzaga keltiruvchi taʼsirchan omil 
hisoblanadi. 

“Bugungi maʼnaviyat” koʻproq odamlar-
ning ongi, tafakkur tarziga salbiy taʼsir etuvchi 
gʻoyaviy-mafkuraviy zugʻumlarning urchib 
ketayotganidan, turli ichki va tashqi tahdidlar 
koʻpayib borayotganidan ogoh etadigan va 
shu asnoda jamiyatni mazkur balo-qazolardan 
saqlab qolishning himoyaviy vositasi sifatida 
maydonga chiqmoqda. 

“Kuchli maʼnaviyat” esa xalqimizni bir 
butun boʻlib, dunyoning qator mamlakatlarida, 
ayniqsa, Gʻarb olamida tobora tez shakllanib 
kelayotgan erkinlik gʻoyasi ostida paydo 
boʻlayotgan axloqsizlik falsafasiga, “jinsiy 
erkinlik” shiori natijasida oila kabi muqaddas 
ijtimoiy institutning yemirilishiga, kuchli ja-

moaviylik asosiga qurilgan oʻzbek jamiyatida 
ayrim individualistik qarashlar tizimining 
paydo boʻlishiga qarshi safarbar etishni hu-
jumkorlik asnosida tashkil etadi. 

“Bugungi maʼnaviyat” odamlarda turli 
tashkilotlar, mahallalarda tashkil etilayotgan 
maʼnaviy-maʼrifiy targʻibot ishlari bilangina 
cheklanish, navbatdagi shunday tadbirlardan 
begonalashuv hissini uygʻotadi. 

“Kuchli maʼnaviyat” insonda maʼnaviy-
ruhiy ehtiyojni shakllantiradi. Taʼkidlash 
lozimki, ehtiyoj, eng avvalo, insonning aniq 
maqsadlar yoʻlidagi faol harakati, ongli faoli-

yati. Ehtiyoj shaxsning idrok etish faoliyati 
shart-sharoiti va natijasidir. Bu shaxsning fikr-
lash, sezgi va irodaga taʼsir koʻrsatuvchi aniq 
holati. 

Yana taʼkidlash kerakki, ehtiyoj, shaxsning 
faollik manbai, u tufayli istak va taassurotlar 
paydo boʻladi.

Kuchli maʼnaviyat shaxsda sogʻlom ehti-
yojni shakllantiradi. Ehtiyoj — yoʻqligida 
yetishmayotgan va qondirilganda yengillik 
hissini uygʻotadigan xatti-harakat. Ehtiyoj 
rivojlanishning asosiy harakatlantiruvchi ku-

chidir. 
“Bugungi maʼnaviyat” koʻproq inson-

ning his-tuygʻulariga, ruhiyatiga suyanadi. 
Shuningdek, maʼnaviy-maʼrifiy sohadagi 
ishlarimiz, amalga oshirayotgan tadbirlarimiz 
koʻproq inson ruhiyati, his-tuygʻulariga taʼsir 
qiladi. Bu ijobiy holat. Biz, oʻzbeklar uchun 
azal-azaldan kishining qalb kechinmalari, his-
tuygʻulari, ichki dunyosi, maʼnaviy qiyofasi, 
oʻy-fikrlari, maqsad va maslaklari, kayfiyati 
ustuvor ahamiyat kasb etib kelgan. 

Buning natijasi oʻlaroq, xalqimizda bir-
biriga nisbatan xayrixohlik, oʻzaro ishonch, 
hamdardlik, samimiylik, koʻngil olish, yaxshi-
lik qilish kabi azaliy qadriyatlar shakllangan. 
Aholini, ayniqsa, yoshlarni shunday qadriyat-
lar ruhida tarbiyalash milliy tarbiyamizning 
asosi boʻlishi lozim. 

“Kuchli maʼnaviyat” esa inson uchun 
muhim boʻlgan his-tuygʻu, ruhiyat bilan baro-

bar aql-tafakkurga suyanishni ham talab 
etadi. Aql inson uchun oʻylash, fikrlash, ang-
lash, xotirlash, xulosa chiqarish imkonini bera-

digan natija, noyob maʼnaviy qobiliyat. 
Bugungi dunyoning tobora globallashib 

borishi, axborot oqimining haddan tashqa-

ri koʻpayib ketishi faqat aql-idrok, ezgu 
gʻoyalarga sodiqlik bilangina millat sofligini, 
mamlakat barqarorligini taʼminlash mum-

kinligini ayni haqiqatga aylantirmoqda. Shu 
maʼnoda, kuchli maʼnaviyat insonning dun-

yoga boʻlgan munosabatini aniqlash, oʻz xatti-
harakatlariga baho berishda faqat va faqat aql-
ga suyanish maqsadga muvofiqligidan dalolat 
beradi. 

“Bugungi maʼnaviyat” barchani bir zarb 
bilan, ommaviy ravishda tarbiyalashga 
urinmoqda. Tadbirlarga yosh ham, keksalar 
ham, tarbiyaga muhtoj yigit-qizlar ham, mak-

tab oʻquvchisiyu muallimlari ham, masjid imo-

mi, katta hayotiy tajribaga ega hoji otalar-u hoji 
onalar birgalikda taklif etilmoqda. Ular ning 
qiziqish va ehtiyojlari esa oʻrganilmayapti. 

Bu esa tadbir ishtirokchilarida vaqtning 
bekorga oʻtkazilayotganidan muayyan dara-

jada norozilik, befarqlik, targʻibotchi soʻziga 
nisbatan loqaydlik holatlarini paydo qilmoqda. 
Turli toifalardagi odamlarning turfa qiziqishla-

rining eʼtiborga olinmasligi ushbu uchrashuv-

larning ahamiyatini pasaytiryapti. 
“Kuchli maʼnaviyat” esa mazkur ma-

salaga mutlaqo yangicha munosabatni talab 
qiladi. Nazarimizda, buning uchun, eng avva-
lo, targʻibot sohasida differensiyalashuv ja-
rayonini tashkil etish kerak. Maʼlumki, dif-

ferensiyalashuv ixtisoslashuv degan maʼnoni 
ham beradi va bunda dastlab bir xil elementlar-
dan iborat boʻlgan tizimning sifat jihatdan farq 
qiladigan bir qancha qismlarga ajralib ketishi 
tushuniladi. Haqiqatan, bir turkum ichidagi 
narsalarning bir-biriga oʻxshashligi va boshqa 
turkumdagi narsalardan farqlanishiga qarab, 
narsa yoki hodisalarni turkumlarga ajratish bu-

gun juda muhim ahamiyatga ega. 
Xuddi shu asnoda bugungi maʼnaviyat va 

maʼrifat ishlarini, targʻibot tadbirlarini ham dif-
ferensiyalashni hayotning oʻzi talab qilmoqda. 
Bunda ikki jihatga eʼtibor berish lozim. Birin-
chidan, katta jamoaning ichidan kim qanday 
tarbiyaga muhtoj ekanini aniqlab olish lozim. 
Bu, shubhasiz, mushkul ish. Chunki kimning 
oʻy-xayolida qanday fikr, reja, maqsad borligi-
ni aniqlash amrimahol. 

Biroq shu masalaga mahalla kesimida 
eʼtibor beradigan boʻlsak, unda mahalla faol-
lari, yoshi ulugʻ keksalar, zehni oʻtkir ziyoli-
lar qaysi insonning qanday sifatlariga koʻproq 
ahamiyat berish kerakligini biladilar. Tadbirlar-

ni tashkil etishda ularning fikr-mulohazalari ga 
quloq tutish maqsadga muvofiq. 

Shuningdek, qator mamlakatlarda fuqa-

rolarning qiziqishlari, istak-xohishlari, do-

imiy ravishda oʻsib boradigan ehtiyojlarini 
sotsiologik soʻrovnomalar, anonim soʻrovlar, 
ogʻzaki suhbatlar orqali aniqlash amaliyoti 
borligini va u jiddiy ijobiy natijalar berayot-
ganligini ham unutmaslik kerak. 

Ikkinchidan, asta-sekinlik bilan 
targʻibotchilarning ixtisoslashuvi masala-

siga ham eʼtibor beradigan payt keldi, 
deb oʻylaymiz. Maʼnaviyat va maʼrifat 
targʻibotchisi faoliyatining murakkabligi shun-

dan iboratki, u oʻz faoliyatida mamlakatning 
ichki va tashqi siyosati, ijtimoiy-iqtisodiy 
hayoti, maʼnaviy-mafkuraviy holat, qoʻyingki, 
jamiyat hayotining barcha sohalari boʻyicha 
odamlarga malakali maʼlumot, axborot berishi 
kerak. 

Shubhasiz, barcha targʻibotchi ham ush-

bu masalalar boʻyicha mukammal bilim va 
amaliyotga ega emas. Bu esa targʻibotchidan 
alohida tanlab olingan soha boʻyicha ye-
tarli bilimni talab etadi. Bunday ixtisoslash-

gan targʻibotchilarni tayyorlash uchun bugun 
mamlakatimizda barcha sharoit mavjud. 

Masalan, keyingi bir yil davomida oʻz do-

imiy ishlaridan ajralmagan holda, maʼnaviy-
maʼrifiy targʻibot ishi bilan shugʻullanuvchi 
olimlar, madaniyat va sanʼat xodimla-

rini moddiy ragʻbatlantirish tizimi yaratildi. 
Boshqa tomondan, targʻibotchilarni klassifi-

katsiyalash masalasini ilmiy, metodik jihat-
dan taʼminlashga yoʻnaltirilgan Respublika 
Maʼnaviyat va maʼrifat markazi huzuridagi 
Ijtimoiy-maʼnaviy tadqiqotlar instituti faoliyat 
koʻrsatmoqda. 

“Bugungi maʼnaviyat” barchani iymonga 
chaqiruvchi kuch hisoblanadi. Biz bugun iy-

mon deganda ishonch, eʼtiqod, fikr, gʻoyaning 
haqiqatligiga ishonishni tushunamiz. Ushbu 
fenomen hodisa inson ongi va ruhiyatiga sing-

gan, undan mustahkam oʻrin olgan dunyoqa-

rash sifatida qudratli harakatlantiruvchi kuchga, 
inson irodasini mustahkamlovchi vositaga 
aylangan. Iymon tufayli inson ruhi yaxshilik 
sari intiladi, ijtimoiy-siyosiy hayotning insoniy-
lashuvida muhim ahamiyatga ega boʻladi. 

Maʼnaviyat targʻibotchilari ana shu jarayon-

da faol ishtirok etmoqda, aholi, ayniqsa, yoshlar-
ni muqaddas tuygʻu hisoblangan iymon-eʼtiqod 
ruhida tarbiyalamoqda. Bu oʻzining taʼsirli ijo-

biy natijalarini koʻrsatayotir. Bu yoʻldagi ishni 
davom ettirish kerak. Biroq bugun faqat iymonli 
boʻlishning oʻzi yetarli emasga oʻxshaydi. Uni 
insof degan yana bir muhim fenomen hodisa bi-
lan uygʻunlashtirish kerakday. 

“Kuchli maʼnaviyat” insonni haqiqatga 
ishontiradigan iymon bilan birga insof de-
gan qadriyatni uygʻunlashtirish lozimligini 
anglatyapti. Aks holda ijtimoiy tarmoqlarni 
toʻldirib tashlayotgan salbiy holatlar, boylik or-
tidan quvish, xizmat lavozimlarini suiisteʼmol 
qilish, davlat mulkini talon-toroj etish, milliy 
qadriyatlarimizga mutlaqo zid boʻlgan axloq-
sizliklar uchrarmidi? Mamlakat Prezidenti 
va xalqining ishonchini qozonishga, ularga 
sidqidildan xizmat qilishga ont ichgan ayrim 
hokimlar, vazirlik, idora xodimlari insofsizlik 
qilarmidi? 

Shuning uchun ham maʼnaviy-maʼrifiy 
targʻibot ishida odamlar avval-azaldan bil-
gan, tasavvur etgan, millatni tarbiyalash 
qoidasiga aylangan narsalarni takror-takror 
qaytarish oʻrniga milliy taraqqiyotimizga 
xalaqit qilayotgan eng katta toʻsiq “insof” 
degan muqaddas hodisa bilan bogʻliq ekani-
ni tushuntirish lozim, deb oʻylaymiz. Kuchli 
maʼnaviyat barchani insofga chorlaydigan, 
uni qatʼiy eʼtiqodga aylantiradigan hodisaga 
aylanadi.

“Bugungi maʼnaviyat” odamlar-
ning turli maʼnaviy-maʼrifiy tadbirlarga 
tashrifini “tashkil etadigan”, “yuqorining 
topshirigʻini bajarishga” yoʻnaltirilgan 
hodisaga aylanib qolayotgandek. Toʻgʻri, bu 
tadbirlarda ishtirok etgan aholining koʻpchiligi 
ham maʼnaviy-maʼrifiy, ham ijtimoiy-siyosiy 
jihatdan oʻz bilim doiralarini kengaytirmoq-
da. Odamlar bu tadbirlardan katta qoniqish 
olayotganini ham aslo yashirmayapti. Ammo 
bugungi hayot ushbu tadbirlarning tarbiyaviy 
jihatdan, aholining oʻz intellektual qobiliyatini 
yanada oshirish nuqtayi nazaridan xohish, is-

tak, ehtiyojlar natijasida amalga oshirilishini 
talab etmoqda. 

“Kuchli maʼnaviyat” odamlarni joziba-
dorligi bilan oʻziga jalb etadi. Uning kuchi 
oʻz “auditoriyasi”ga egaligida. Madaniyat, 
sanʼat sohalarida, ilm-fan jabhalarida ushbu 
tizimlarning oʻz auditoriyasi boʻlgani kabi 
kuchli maʼnaviyat ham “oʻz odamlari”ga ega 
boʻladi. Ular oʻzlari uchun lozim boʻlgan va 
doimiy faoliyat koʻrsatuvchi “maʼnaviyat 
toʻgaraklari” atrofida birlashadi. Istak, mayl, 
xohish, ehtiyoj asosida tashkil etiladigan va 
muntazamlilik mazmuniga ega boʻlgan bun-
day kuchli maʼnaviyat, shubhasiz, kuchli 
davlat va kuchli fuqarolik jamiyatining 
maʼnaviy-ruhiy poydevoriga aylanadi. 

Shubhasiz, yuqoridagi fikrlar sof subyek-

tiv mazmunga ega. Ularni kimdir qabul qiladi, 
kimdir rad etadi. Biroq bir narsa aniq: biz oʻz 
oldimizga kuchli davlat va kuchli fuqarolik 
jamiyatini barpo etish maqsadini rivojla-
nishning strategik yoʻli sifatida qabul qil-
gan ekanmiz, uni kuchli maʼnaviyatsiz aslo 
qurib boʻlmaydi. 

Biz yangi Oʻzbekistonni barpo etar 
ekanmiz, uning shiddatiga mos keladigan, 
odamlarda bilimni amaliyotga, nazariyani 
real hayotiy jarayonga, tasavvurni borliqqa 
aylantiradigan kuchli maʼnaviyatga ehtiyoj 
sezaveramiz. Kuchli maʼnaviyat — himoya-
chi, faqat mudofaaga asoslangan hodisa 
emas, u hujumkor ijtimoiy-maʼnaviy jara-
yon sifatida namoyon boʻlishi lozim. 

Yana bir muhim masalaga eʼtibor berishni 
lozim topdik: bugun shiddatli jahoniy jara-
yonlar mamlakatlar, turli jamiyatlar qiyofa-

sini oʻzgartirib yubormoqda. Bu jarayonlar-
dan mamlakatimiz ham chetda qolgani yoʻq. 
Ammo, nazarimizda, bir narsaga kamroq 
diqqat qaratganga oʻxshaymiz. 

Yaʼni iqtisodiyot sohasida toʻliq islohot-
lar amalga oshirilmoqda, siyosat bobidagi 
ijobiy oʻzgarishlar nafaqat mamlakatimiz 
fuqarolari orasida, ayni paytda butun dun-

yoda Oʻzbekistonning “ochiq, pragmatik, 
vazmin siyosati” sifatida tan olindi, ijtimoiy 
jabhalarda, ayniqsa, taʼlim, sogʻliqni saqlash 
tizimlaridagi yangiliklar esa xalqimizda uzoq 
yillar davomida toʻplanib qolgan va armonga 
aylangan niyat, maqsad, orzular roʻyobini 
taʼminladi. 

Bu borada barcha sohalarda innovatsion 
yondashuvni, masalaga xorijda toʻplangan, 
ilm-fan yutuqlariga asoslangan munosabatni 
koʻrishimiz mumkin. Ilgʻor tajribalar, masala-
ga noanʼanaviy yondashuvlar mamlakatimiz 
ijtimoiy-iqtisodiy, siyosiy sohalarini tubdan 
oʻzgartirib yubordi, qiyofasini yangiladi. 

Biroq maʼnaviyat va tarbiya masalasida 
anʼanaviylik tamoyili ustunligi sezilayotganga 
oʻxshaydi. Buning, shubhasiz, ijobiy tomon-

lari koʻp. Biroq iqtisodiyotda, siyosatda, 
taʼlimda va boshqa koʻplab jabhalarda 
milliy mentalitetimizga yaqin, qadriyatlari-
miz oʻxshash davlatlarning ilgʻor tajrib-
alarini egallayotgan yoshlarimizga tarbiya, 
maʼnaviyat va maʼrifat sohasida ham yangi 
usullarni qoʻllagan holda munosabatda 
boʻlish masalasini oʻylash vaqti kelmadi-

mikan? Shu maʼnoda, tarbiyada ham mavjud 
usul, yoʻl-yoʻriqlarni transformatsiyalash, 
sohaga innovatsion yondashuvlarni jalb etish 
kerakka oʻxshaydi. 

Masalan, biz tarbiya tizimida koʻproq 
jamoaviylikni targʻib etamiz. Buning mut-
laqo salbiy tomoni yoʻq. Haqiqatan, biz har 
doim uyushgan, jamoaviylik tamoyilini ustun 
qoʻyadigan xalqmiz. Ushbu haqiqat doimo 
targʻibot ishlarimizning markazida boʻlgan. 
Ayni paytda bugun alohida olingan aniq shaxs-
ning iqtidori, isteʼdodisiz, qobiliyatisiz biror-
bir jiddiy yutuqqa erishish mumkin emas. 

Shunday ekan, tarbiyaviy ishlarimizda shaxs 
“oʻzligi”, uning “meni”ni topishga koʻproq na-

zar tashlashni maqsadga muvofiq deb bilamiz. 
Tom maʼnodagi “oʻzlik” shaxs ning bilimi, 
isteʼdodi, tashabbuskorligi, masʼuliyati nati-
jasida shakllanadigan hodisa. Turk olimi Adem 
Guneshning fikricha, haqiqiy “oʻzlik” shaxs-
ning oʻzini birovlarning aytgan gaplari bi-
lan cheklash qobiliyati emas, balki birovlar-
siz ham oʻzi uchun masʼuliyatni oʻz zimma-
siga ola bilish qobiliyatidir. 

Shu maʼnoda, qiziqishi, istagi, xohishi, 
ehtiyojini eʼtiborga olmasdan tashkil etil-
gan maʼnaviy-maʼrifiy tadbir uchrashuv 
ishtirokchilarini bir xil fikrlash, bir xil musho-

hada qilish, bir xil xulosa chiqarishga oʻrgatib 
qoʻyishi mumkinligini nazardan chetda 
qoldirish mumkin emas, deb oʻylaymiz. Bu, 
maʼlum maʼnoda, tadbir ishtirokchilarining 
“oʻzligi”ni anglashga salbiy taʼsir koʻrsatishi 
mumkin. 

Yana bir masala tarbiyada jazo bilan 
bogʻliq. Yuqorida nomini keltirgan turk 
olimining yozishicha, bugun yoshlarni jazo-

siz tarbiyalash muhim ahamiyatga ega. Uning 
taʼkidlashicha, jazo qadrsizlik asosiga qurilgan 
tarbiya usulidir. 

Maʼlumki, insonning mohiyati erkinligida. 
Shuning uchun ham doimo erkinlikka moyil. 
Nazorat ostida ushlab turishga harakat qilin-

ganda odam asabiylashadi, jizzaki boʻlib qo-

ladi, shaxsiyati buziladi, hududdan tashqari 
xatti-harakatlarga moyil boʻladi. 

Bola tarbiyasida toʻgʻri nuqtayi nazar — bo-

lani nazorat ostida ushlab turish, uni boshqarish 
emas, balki bosqichma-bosqich oʻzini boshqa-
rishga yordam berishdir. Farzandlarini boshqa-
rish uchun doimiy nazorat rolini oʻz zimmasiga 
olgan ota-onalar birmuncha vaqt oʻtgach, bu-
ning iloji yoʻq ekanini anglab yetadi. Buni an-

glab yetgunga qadar oʻtadigan vaqt bola va ota-
ona oʻrtasidagi munosabatlarni buzadi. 

Mazkur nuqtayi nazarning maʼlum maʼnoda 
toʻgʻri ekanini oʻzimiz ham bilamiz. Ammo har 
doim ham unga amal qilavermaymiz. Bugun 
dunyoning barcha mamlakatlari oldida turgan 
eng katta muammo ham yoshlar tarbiyasi ma-

salasidir. Bu muammoni hal eta olgan har qan-

day davlat oʻz kelajagini taʼminlay oldi, deyish 
mumkin. Mazkur masalada vaqtni boy bergan, 
ishni paysalga solganlar esa qattiq afsus cheki-
shi yaqin va uzoq tarixdan hammaga ayon. 

Biz yuqorida kuchli davlat va kuchli 
fuqarolik jamiyatiga kuchli maʼnaviyatning 
uygʻunligi xususidagi fikrlarimizni bayon 
etdik. Darhaqiqat, kuchli maʼnaviyat bu-
gungi yoshlarimizni ijtimoiy tarmoqlarning 
qarmogʻiga ilinib qolishdan asraydi, ular-
ning ijtimoiy faol, siyosiy sergak, gʻoyaviy-
mafkuraviy jihatdan mustahkam boʻlishiga, 
maʼnaviy-axloqiy va ruhiy qudratini 
 oshirishga imkon beradi. 

Kuchli maʼnaviyat barchamizni milliy 
axloqimizning yemirilishi, milliy qadriyat-
larimizning qadrsizlanishi, ichki va tashqi 
tahdidlar xavfi taʼsiriga qarshi kurashishga 
safarbar etadigan qudratli kuchga ayla-
nadi. Men “Kuchli maʼnaviyat”ni shunday 
 tushunaman.

Xalqaro ekspertlar fikricha, dunyoda kuzgi bugʻdoy, guruch va boshqa 
asosiy oziq-ovqat ekinlari boʻyicha hosildorlik 2030-yilda 4 foizdan 2050-yilda 

7-14 foizgacha kamayishi kutilmoqda.4 KOʻZGU YANGI O‘ZBEKISTON

OLIMLARIMIZ TADQIQOTLARI TUFAYLI 
HOSILDORLIGI GEKTARIDAN 82 SENTNERGA 
YETADIGAN BITTA TEZPISHAR, 74 SENTNERDAN 
KOʻPROQ GURUCH OLISH MUMKIN BOʻLGAN BITTA 
OʻRTAPISHAR, SALKAM 80 SENTNER HOSIL BERADIGAN 
BITTA KECHPISHAR NAV YARATILDI.  

Ilm-fan

Bog‘dorchilik

Darhaqiqat, sholi tarixan koʻplab xalqlarning 
ijtimoiy, iqtisodiy farovonligi hamda oziq-ovqat 
xavfsizligida alohida ahamiyat kasb etgan. Shu 
nuqtayi nazardan, sholini strategik mahsu-

lotlardan biri, desak boʻladi. Markaziy Osiyo 
hududida Oʻzbekistondagi Xolchayon manzil-
gohidan topilgan sholi qoldiqlari eng qadimgi 
qazib olingan arxeologik yodgorliklar bilan tas-

diqlanadi. Sholi mamlakatimizda ham qimmatli 
ekin sifatida eʼtirof etiladi. Ajdodlarimiz yakka 
tanlash yoʻli bilan bir qator navlar yaratgan, 
ulardan yuqori hosil olish texnologiyasini ishlab 
chiqqan hamda ortiqcha mahsulotni qoʻshni el-
larga sotgan.

Soʻnggi yillarda mazkur sohani yanada 
rivojlantirishga alohida ahamiyat berilayotgani 
ushbu anʼanalarni yangi bosqichga olib chiq-

moqda. Jumladan, Prezidentimizning 2021-yil 
2-fevraldagi “Sholi yetishtirishni yanada rivoj-
lantirish chora-tadbirlari toʻgʻrisida”gi qarorida 
uni parvarishlash,  saqlash, qayta ishlashning 
uzluksiz hamda samarali tizimini takomil-
lashtirish, ichki isteʼmol bozorini guruch mah-

sulotlari bilan barqaror taʼminlash va eksport 
salohiyatini oshirish bilan birga, ilmiy tadqiqot 
ishlarini kuchaytirish, tarmoqqa suv tejaydigan 
texnologiyalarni keng qoʻllash boʻyicha aniq 
vazifalar belgilab berilgan. Zero, sholi eng koʻp 
suv talab qiladigan ekin, suvning qadri esa bu-

gun tobora dolzarb boʻlib bormoqda.
Buni davlatimiz rahbari 4-yanvar kuni 

qishloq xoʻjaligida suv resurslaridan foydala-
nish samaradorligini oshirishga qaratilgan tak-

liflar taqdimoti bilan tanishish jarayonida ham 
alohida qayd etdi. 

Suv tanqisligi tobora kuchayayotgan bugun-

gi zamonda mamlakatimizda uni qadrlash, tejab 
foydalanishga alohida eʼtibor qaratilmoqda. 
Keyingi yillarda 472 ming gektar yer tomchila-
tib va 48 ming gektar yomgʻirlatib sugʻorishga 
oʻtkazilib, 97 ming gektarda boshqa suv tejov-
chi texnologiyalar joriy qilingani, koʻrilgan 
chora-tadbirlar natijasida birgina 2023-yilda 2 
milliard kub metr suv tejalgani aytildi. Ammo 
bu borada hali qilinishi lozim boʻlgan ishlar 
ham kam emasligi taʼkidlanib, kamchiliklarni 
bartaraf etish zarurligi qayd etildi. 

Xalqaro ekspertlar fikricha, dunyoda kuzgi 
bugʻdoy, guruch va boshqa asosiy oziq-ovqat 
ekinlari boʻyicha hosildorlik 2030-yilda 4 
foizdan 2050-yilda 7-14 foizgacha kamayishi 
kutilmoqda. Bunday holatdan chiqish uchun 
Oʻzbekistonda ilm-fanga eʼtibor kuchaytirilib, 
suvtejamkor ekin turlari va navlarini yaratish, 
takomillashtirish, bu borada dunyo tajribasidan 

— Bogʻbonlar Baxmal olmasining takrorlanmas 
taʼmini togʻ iqlimi, toza suv va tuproq tarkibi bilan 
bogʻlaydi, — deydi “Qoʻshchinor mevasi” fermer 
xoʻjaligi rahbari Baxtiyor Ahmedov. — Bu gapda jon 
bor. Aynan togʻ iqlimi hosildorlikni oshirishning asosiy 
omillaridan biri. Shu bois, tumanimiz bugungi kunda 
bogʻdorchilik va uzumchilikka ixtisoslashtirilyapti.

 Baxmal tumanining tabiiy iqlimidan kelib 
chiqib, sohani rivojlantirishga davlatimiz tomoni-
dan katta eʼtibor qaratilmoqda. Tomorqa va fermer 
xoʻjaliklarini qoʻllab-quvvatlashga imtiyozli kredit-
lar ajratilmoqda. 

— Bugungi kunda Baxmalda 27 ming 115 to-

morqachi mavjud boʻlib, ular ixtiyorida 
5328 gektar tomorqa yer maydoni bor, shundan 

3308 gektari koʻp yillik daraxtzorlar, — deydi Bax-

mal tumani Fermer, dehqon xoʻjaliklari va tomorqa 
yer ega lari kengashi mutaxassisi Bobur Mahramov. 
— 601 fermer 6251 gektar bogʻ maydoniga ega. 
1519 gektar maydonda tomchilatib sugʻorish joriy 
etilgan. Ulardan 51 ming 34 tonna meva yetishtirish 
rejalashtirilgan. 3273 gektar olmazordan 50 ming 373 
tonna hosil olishni moʻljallayapmiz. 

Dehqon va bogʻbonlar yaratilayotgan imkoniyat-

Uni yetishtirishning innovatsion usullari

Sholi dunyoda oziq-ovqat xavfsizligini taʼminlashda 
uchinchi, hosildorligi boʻyicha esa birinchi oʻrinni egallaydi. 
Yanada eʼtiborlisi, u insoniyatning asosiy ozuqasi boʻlgan 
don ekinlari orasida ham hosildorligi ortib borayotgan 
yagona ekin turi hisoblanadi. 

Maʼsudjon SATTOROV, 
Sholichilik ilmiy-tadqiqot instituti direktori,

qishloq xoʻjaligi fanlari doktori, professor

keng foydalanishga katta eʼtibor qaratilayotgani  
eʼtirofga loyiq. 

Maʼlumki, mahalliy texnologiyaga asoslanib 
sholi yetishtirishda oʻsimliklarning asosiy oʻsib-
rivojlanish davri doimiy 5 santimetrdan 20 san-

timetrgacha chuqurlikdagi suv ostida boʻlib, bir 
gektarga oʻrtacha 24-27 ming kub metrgacha, 
yaʼni juda koʻp miqdorda suv talab etiladi.

Xoʻsh, bunday sharoitda nima qilmoq kerak? 
Bugun koʻpchilikni shu savol oʻylantirmoqda va 
bu tabiiy hol. Chunki Oʻzbekistonda ham boshqa 
davlatlardagi singari guruch koʻp isteʼmol qili-
nadi. Axir osh bilan bogʻliq milliy udumlarimiz 
bisyor. Buni oʻzimizga xos bagʻrikenglik hamda 
mehr-oqibat, doʻstlik rishtalariga bogʻlaymiz. 
Qolaversa, hozir oʻzbek palovini bilmaydigan 
davlat ham deyarli yoʻq.  Shunday ekan, bu bora-

da qandaydir choralar koʻrish, masalaga yechim 
topish zarur.

Sholi meliorativ ekin hisoblanib, oʻrta va 
kuchli shoʻrlangan tuproqda oʻsuvchi boshqa 
qishloq xoʻjaligi ekinlari uchun foydalanib 
boʻlmaydigan  shoʻr suvda ham yaxshi hosil be-

radi. Shu bilan birga, qoʻllangan sholi yetishti-
rish texnologiyasi tuproqning shoʻrlanish dara-

jasini pasaytiradi. Qolaversa, kuchli shoʻrlangan 
suvga chuchuk suvni olimlarimiz tavsiya etgan 
nisbatda qoʻshish yoʻli bilan miqdorni yanada 
oshirish imkoniyati ham mavjud. Shoʻrlangan 
yerlarni yuvish hamda sholi yetishtirish hiso-

biga tuproqning meliorativ holati chindan ham 
yaxshilanadi. 

2022-yilda respublikamiz boʻyicha 118 ming 
730 gektar yerda sholi yetishtirildi. Oʻrtacha 

hosildorlik 48,9 sentnerni tashkil etib, qariyb 
517 ming tonna  guruch hosili olindi.  

Endi yurtimizda sholini avvalgidek emas, il-
miy-amaliy asoslangan qatʼiy suv tejovchi tizim 
asosida yetishtirish kerak. Qanday qilib? Buni 
qisqacha tasniflaymiz: 

birinchidan, barcha hududda sholi ekilmas-

ligi mumkin. Buning asosiy sababi bevosita 
hududning suv taʼminotiga bogʻliq;

ikkinchidan, sholini imkon darajasida, aso-

san, shoʻrlangan yerlarda meliorativ ekin sifa-

tida yetishtirish;
uchinchidan, Oʻzbekistonda sholichilikni 

rivojlantirish 2023-2030-yillar strategiyasi 
asosida avvalgiday minglab gektarda emas, 

balki bosqichma-bosqich yangi navlarni, ilgʻor, 
resurstejamkor innovatsion  texnologiyalarni 
qoʻllash orqali hosildorlik va sifatni oshirish 
talab etiladi. 

Shuningdek, dunyo sholichiligining ilgʻor 
amaliyoti, koʻchat usulida sholi yetishtirish 
texnologiyasini davlat koʻmagi bilan bosqich-

ma-bosqich keng joriy etish maqsadga muvofiq. 
Chunki bu texnologiya orqali ikki marta, yaʼni 
bir gektar yerdan oʻrtacha 10-12 tonna hosil 
 olish tadqiqotlarini sholikor viloyatlarda sinash 

ishlari kengaytiriladi. Organik sholi yetishti-
rish boʻyicha boshlangan kompleks tadqiqotlar 
jadallashtiriladi. 

Shular asosida bugungi kunda yuqori mala-
kali mutaxassislar tayyorlash maqsadida sholi-
chilik rivojlangan xalqaro ilmiy markaz va 
tashkilotlar bilan hamkorlik yoʻlga qoʻyildi. 
Jumladan, Filippindagi Xalqaro sholichilik 

instituti (IRRI), Osiyo sholichilik kongressi 
(CORRA), Janubiy Koreya, Xitoy, Vyetnam, 
Yaponiya, Rossiya, Indoneziya, Nepal, Bangla-

desh, Hindiston kabi davlatlarning ilmiy muas-

sasalari bilan memorandumlar imzolanib, ilmiy 
tadqiqot ishlari yoʻlga qoʻyildi.

Eʼtiborga molik yana bir jihat, Oʻzbekiston 
oʻtgan yili Hindiston, Bangladesh, Nepal, Kambod-

ja, Shri-Lanka, Butan, Vyetnam, Filippin va Fidji 
kabi davlatlar qatorida “Seed without border”, yaʼni 
Chegara bilmas urugʻlar tashkilotiga aʼzo boʻldi.

Janubiy Koreyaning KOPIA markazi bilan 
hamkorlikda sholichilik sohasini yanada rivoj-
lantirish, zamonaviy resurstejovchi ilgʻor in-

novatsion texnologiyalarni joriy etish hamda 
mavjud laboratoriyalarni zamonaviy jihozlash 
maqsadida 2024-2028-yillarga moʻljallangan 
3,7 million AQSH dollarilik kelishuvga eri-
shilgan edi. Ushbu loyiha orqali Oʻzbekiston 
sholichilik tarixida birinchi marotaba bir gek-

tar maydondan ikki marta hosil olish boʻyicha 
koʻchat usuli tadqiqotlari dala sharoitida bos-
qichma-bosqich olib borildi. Bunda vodiy 
viloyatlari klaster, dehqon va fermer xoʻjaliklari 
mutaxassis-rahbarlari, Andijon qishloq xoʻjaligi 
va agrotexnologiyalar instituti professor-
oʻqituvchilari, magistrant, doktorantlari faol 
ishtirok  etdi.  

Tadqiq etilayotgan tajribalarning eng muhim 
bosqichlari “Yangi Oʻzbekiston” gazetasida oʻz 
muddatida malakali yoritilishi, mamlakatimiz, 
qolaversa, Markaziy Osiyo davlatlarida ham 
targʻib etilishiga yordam berdi. Mazkur yan-

gilikdan xabar topgan sholikor mutaxassislar 
rasmiy va norasmiy ravishda kelib, daladagi 
sholining haqiqiy holati bilan tanishdi. Nasib 
etsa, yaqin kunlarda bu boradagi toʻlaqonli 

sarhisob maqola ham sholichilik sohasida yan-

gilik boʻladi.  
Shunday boʻlsa-da, ushbu loyiha xususida 

yana bir bor toʻxtalib oʻtish  oʻrinlidir. Chunki 
uning sholichilik va oziq-ovqat xavfsizligida 
ahamiyati katta. Xullas, dastlabki natijalar sa-

marali boʻldi. Yaʼni Andijon viloyati Izboskan 
tumanidagi “Nodirbek” fermer xoʻjaligi may-

donlarida aprel oyida koʻchat usulida parvarish-

lanib, ekilgan sholi iyul oyida oʻrib olingach, 
ikkinchi hosil uchun yana koʻchat usulida sholi 

koʻchatlari qadaldi. Bunda birinchi ekindan 
gektariga 65 sentner, ikkinchisidan esa 55 sent-
ner — jami 120 sentner hosil olishga muvaffaq 
boʻlindi. Bunday natijaga Oʻzbekistonda birin-

chi marta erishildi. Ayni paytda tadqiqotlarni 
takomillashtirish hamda sinov tajribalarini ken-

gaytirish maqsadida joriy yilda Janubiy Kore-
yaning KOPIA markazi hamkorligida Xorazm, 
Andijon, Namangan, Toshkent va Surxondaryo 
viloyatlarida shu usul davom ettirilmoqda.  

Shuningdek, loyiha doirasida Filippindagi 
Xalqaro sholichilik institutidan suv kam talab 
etadigan va shoʻrga chidamli 521 dona nav na-

munalari olib kelindi. Ushbu xorijiy sholi ger-
moplazmalari orasidan Toshkent, Namangan va 
Xorazm viloyatlari sharoitida hosildorligi yuqo-

ri, shoʻrga chidamli boshlangʻich manbalarni 
tanlab olish boʻyicha intensiv ravishda laborato-

riya va dala tajribalari olib borilmoqda. Ulardan 
tuproq-iqlim sharoitimizga mosi tanlab olinib, 
takomillashtirish yoʻli bilan yangi mahalliy-
lashtirilgan navlar yaratiladi. Natijada stress 
omillarga chidamli 70-75 sentner hosil olishga 
erishish rejalashtirilgan. 

Dastlabki sinov natijalariga koʻra, yangi 
xorijiy navlarda koʻchat ekish usulini qoʻllash 
bilan birga, gektariga 7,5-8,5 ming kub metr 
suv sarflanishi, takomillashtirilgan sugʻorish 
texnologiyasini qoʻllashda esa gektariga 14-23 
ming kub metrgacha suv sarflanishi aniqlandi. 
Ushbu tajribalar intensiv ravishda davom et-
tirilmoqda. Oʻzbekistonda sholining asosiy 
qismi tuproq-iqlim va suv taʼminoti ogʻir, shoʻr 
tuproqli Xorazm viloyati va Qoraqalpogʻiston 
Respublikasi hududida yetishtirilishini inobatga 
olsak, bu juda muhim qadamdir. Qolaversa, 
soʻnggi paytlarda keskin iqlim oʻzgarishi tufayli 

eng yaxshi mahalliy navlarimizning chidamli-
ligi ham, hosildorligi ham kamayib bormoqda.  

Toʻgʻrisini aytganda, dunyo standartlariga 
mos boʻlgan zamonaviy lider navlarga nisbatan 
mahalliy navlarimizda bir qator kamchiliklar 
aniqlandi: oʻsimlik boʻyi 30-40 santimetr, to‘p-
lanish darajasi past, poyasi nozik, egiluvchan, 
barg sathi kichikroq va toʻliq roʻvaklash hamda 
don shakllanish davrida barglar tik nashtarsi-
mon kabi emas, balki egiluvchanligi sababli 
fotosintez mahsuldorligi kam, hosil pishish 
davrida koʻplab holatlarda yotib qolishga moyil. 
Ana shu morfo-biologik kamchiliklarni bartaraf 
etish uchun mahalliy navlarga yangi, bizda hali 
qoʻllanmagan irsiy genlar germoplazmalarini 
kiritish yoki xorijiy navlarni ishlab chiqarishga 
joriy etish zarurati tugʻildi. 

Maʼlumki, yangi nav yaratish oson ish 
emas,  uzoq muddat talab etadigan jarayon. 
Isteʼmol  uchun esa guruch juda zarur. Guruch 
importi hozirgi tahlikali davrda juda qimmat 
hamda kafolatlangan emas. Demak, xorijiy 
navlarni oʻrganish, tanlash va mahalliylashti-
rish muammoni tezkor va oqilona hal etish yoʻli 
hisob lanadi. Shularni inobatga olgan holda, 
Xorazm viloyati sharoitida 67 ta, jumladan, Xi-
toydan 27 ta, Vyetnamdan 14 ta, Janubiy Ko-

reyadan 5 ta, Rossiyadan 2 ta hamda mahalliy 
2 ta sholi navlarini sinash, tanlash, tanlangan 
urugʻlarni koʻpaytirish maqsadida keng qamrovli 
ekologik sinov tajribalari oʻtkazildi. Natijada 
Xorazm sharoitida yetishtirish uchun Xitoyning 
ikkita, Vyetnam va Rossiyaning bittadan navi 
tanlab olindi.  

Shu bilan birga, olimlarimiz tadqiqotlari 
tufayli hosildorligi gektaridan 82 sentnerga 
yetadigan bitta tezpishar, 74 sentnerdan koʻproq 
guruch olish mumkin boʻlgan bitta oʻrtapishar, 
salkam 80 sentner hosil beradigan bitta kechpi-
shar nav yaratildi.  

Umuman, tadqiqotlar doirasida selek-

sion qimmatli koʻrsatkichlar kompleksiga ega 
boʻlgan jami 17 ta xorijiy va mahalliy sholi navi 
tanlab olinib, ularning birlamchi urugʻchiligini 
tashkil etish ishlari yoʻlga qoʻyildi. 

Hozir tanlab olingan namunalar ustida Xi-
toy Xalq Respublikasi Milliy sholichilik ilmiy-
tadqiqot instituti hamda OʻzFA Genomika va 
bioinformatika markazida parallel ravishda ge-

netik tahlillar olib borilmoqda.
2023-yilda ertapishar “Billur” va oʻrtapishar 

“Sadaf” mahalliy navlari davlat reyestriga kiri-
tilib, patent olish uchun Intellektual mulk agentli-
giga talabnoma yuborildi. Shuningdek, koʻp 
yillik izlanishlar natijasida turli salbiy omillar — 
suvsizlik, shoʻrlanish, yuqori va past haroratlarga 
chidamli, irsiy koʻrsatkichlari jihatidan mahal-
liy navlardan keskin farqlanuvchi xorijiy navlar 
asosida birinchi marotaba  modifikatsiyalangan 
“Yoʻldosh” va “Manzur” navlari yaratildi. Ular 
Qoraqalpogʻiston Respublikasi hamda Xorazm 
viloyati sharoitiga moslashtirilgan.

Bunday ishlar raqobatini taʼminlashda yosh 
mutaxassislarning oʻrni katta. Shu bois, Hindis-

ton, Xitoy, Janubiy Koreya, Filippin, AQSH, 
Vyetnam, Fransiya, Rossiya va boshqa davlat-
larning yetakchi sholichilik markazlari bilan 
ilmiy aloqalar bogʻlanmoqda. Oʻzaro foydali 
tadqiqotlar olib borilib, tajriba almashilmoqda.   

Tarixiy ilmiy manbalarda qayd etilishi-
cha, guruch inson organizmi uchun taʼmi, 
toʻyimliligi (3594 kkal), sifati va yaxshi hazm 
boʻlishi (96 foiz) bilan alohida ajralib turadi. 
Uning tarkibidagi oqsil, fosforli birikma va vi-
taminlar salomatlik uchun muhimligini yaxshi 
bilamiz. Ovqat hazm qilish bilan bogʻliq juda 
koʻp xastaliklarga “birinchi yordamchi” sifatida 
guruch va guruch qaynatilgan suvga murojaat 
qilinishi bejiz emas. Asosiy milliy taomlarimiz 
ham guruch bilan bogʻliq. Demak, guruch zarur 
mahsulot. Sholikorlarimiz tomonidan har yili 
350-500 ming tonnagacha turli navli guruch 
xalqimiz dasturxoniga tortiq etiladi. Albatta, bu 
yurtimiz aholisi ehtiyojini toʻliq qondira olmay-

di. Bugungi koʻrilayotgan choralardan asosiy 
maqsad esa suv taqchilligi sharoitida sholi eki-
ladigan maydonlarni qisqartirish, lekin yalpi ho-

sil hajmini kamaytirmaslikdir.     

BAXMAL OLMASINING 

Yoz va kuz mavsumlarida oʻz mevasini bobodehqonlarga 
tortiq etgan mevali daraxtlar qish faslida orom olib, kelgusi 
yil hosiliga kuch toʻplamoqda. Bozorlarimizda esa xuddi 
yozdagidek barcha noz-neʼmatlarni uchratish mumkin. 
Rastalardagi turli mevalar kishi koʻzini quvontiradi. Ular 
orasida Baxmal olmalari ham bor, albatta. Oʻzining mazasi 
va koʻrinishi bilan xaridorlarni jalb etayotgan Baxmal 
olmasi bugun nafaqat yurtimizda, balki xorijda ham 
talabgir boʻlib bormoqda. Bu, avvalo, usta bogʻbonlarning 
mehnati, qalb qoʻri va mehri samarasidir.

lardan unumli foydalanib, bogʻdorchilikni rivojlanti-
rishga katta hissa qoʻshmoqda. Kenjaboy Orziqulov 
“Bakhmal fruit growing” fermer xoʻjaligini tuzib, 
suv tejovchi texnologiyalar asosida intensiv usuldagi 
bogʻ va tokzor loyihasini amalga oshirmoqda. Jami 
77 gektar bogʻ va tokzorning 24 gektari olma, 31 
gektari gilos va 22 gektari tok koʻchatlaridan iborat. 
Joriy yilda 600 tonna olma, 50 tonna gilos va 120 
tonna uzum olish moʻljallanmoqda.

Tumanda yetishtirilgan meva hosilini qayta 
ishlashga alohida eʼtibor berilmoqda. “Baxmal 
natural juice” MCHJ tomonidan umumiy qiymati 
44,9 milliard soʻm boʻlgan olmani qayta ishlash 
loyihasi ishga tushirildi. Joriy yilda aholi va fermer 
xoʻjaliklarida yetishtirilgan 30 ming tonna olma qay-

ta ishlash  uchun qabul qilindi. Buning natijasida deh-
qon va aholi 21 milliard soʻm qoʻshimcha daromad 
olishga erishdi. Masʼuliyati cheklangan jamiyatda 60 
doimiy, 100 mavsumiy ish oʻrni yaratildi. Mahsulot-
larni eksport qilish imkoniyati kengaymoqda. Ros-

siyaga 600 ming dollarlik mahsulot eksport qilindi.
— Baxmal olmasining dovrugʻini taratayotgan 

yana bir muhim omil — dehqonning mehnati, qalb 
qoʻri va mehri, — deya fikrini davom ettiradi  Bax-

tiyor Ahmedov. — Niholni yerga qadash bilan un-

dan kutilgan hosilni olib boʻlmaydi. Faqat mehnat 
bilan natijaga erishish mumkin. Uyas qishlogʻida 
40 sotix tomorqam bor. Unda 200 tup olma daraxti 
toʻliq hosilga kirgan. Bitta daraxtdan oʻrtacha 200 
kilogacha hosil olamiz. Oʻtgan yilgi oilaviy daroma-
dimiz 200 million soʻmdan oshdi. Shuning hisobidan 
farzandlarimiz oʻqimoqda, toʻy qilyapmiz, mashina 
olyapmiz.

2017-yilda “Qoʻshchinor mevasi” fermer 
xoʻjaligini tuzib, 43 gektarda olma, olxoʻri, shaftoli, 
nok, yongʻoq yetishtiryapmiz. Bogʻimizdagi daraxt-
larni 100 foiz tomchilatib sugʻorishga moslaganmiz. 
Xoʻjaligimizda olmaning “Star krimson”, “Golden”, 
“Delishes”, “Boyken”, “Fuje” kabi navlari mavjud. 
Toʻrt qatorga bir xil navli olma koʻchati ekib, yonidan 
tabiiy sifatda changlatuvchi 2 qator boshqa navdagi 
olma niholini ekamiz. Olmaning mehnati koʻp. Har 
bir daraxt tagi 1,5-2 metr enlilikda chopiladi. Zarar-
li hasharotlarga qarshi kimyoviy ishlov beramiz. 
Asosan, goʻng, qoʻshimcha azotli-fosforli va kaliyli 
mineral oʻgʻitlar bilan oziqlantiramiz. Vegetatsiya 
davrida 8-12-marta sugʻoriladi. Nam toʻplash uchun 
qishda yaxob suvi beramiz. Daraxtlar 30-35-yil umr 
koʻradi. Oʻrniga yosh nihollar ekamiz. Buning uchun 
1 gektar maydonda urugʻchilik uchastkasi tashkil et-
dik. Danakli va urugʻli meva koʻchatlari yetishtirib, 
qoʻshimcha daromad olyapmiz. 

Shuningdek, yetishtirilgan hosilni saqlash va ba-

hor, yoz mavsumiga yetkazish uchun tabiiy sovitish 
xonasi tashkil etganmiz. Unda 80 tonna olma saqla-

nadi. Muzxonaga maxsus idishlarda suv qoʻyamiz. 
Suv olmaning nami va taʼmini yaxshi saqlashga 
xizmat qiladi. Olma xarid qilish uchun yurtimizning 
barcha viloyatidan xaridorlar buyurtma bermoqda.

Aytib oʻtganimizdek, Baxmal olmasi bugungi 
kunda bozorlarimizda xaridorgir. Sifatli va mazali 
mevaga xorijda ham talab koʻpaygan.  Qirmizi olma-

lar oʻzining betakror mazasi bilan yurtimiz nomini 
tanitmoqda. 

Abdusattor SODIQOV,
jurnalist

Ota-onang yonida ulgʻayish, 
istagan payting xohlagan 

olish, muammolaringga yechim 
soʻrash, quvonchingni birga 
baham koʻrish – bularning bari 
dunyodagi eng tansiq tuygʻu, 
goʻzal baxtdir. Biroq taqdirning 
tadbiriga chora yoʻq: ota-onasi 
Vatan va el tinchligi, osoyishtaligi 
yoʻlida halok boʻlgan farzandlar 
ham bor. Nafaqat ular, balki 
biz ham yurtimiz qahramonlari 
– mard oʻgʻlonlari bilan 
faxrlanamiz, gʻururlanamiz.

ENG KO‘P ISTE’MOL 
QILINADIGAN MAHSULOT

siri nimada?

Polkovnik Murod Rahimov egniga 
harbiy libos kiyganida navqiron yigit 
edi. Oʻsha kun uning hayotidagi eng 
unutilmas, baxtli kunlaridan biri boʻlib 
qoldi. Oʻshanda sevinchdan koʻzlari 
yoshga toʻlgani ham rost... 

Eʼtirof

Bugun harbiylar uchun barcha imkoniyatlar mavjud. Hukumatimiz tomonidan 

bir qator imtiyozlar berilgan. Qolaversa, milliy armiyamiz ham minglab yigitlarimiz uchun chinakam 
mardlik, fidoyilik, haqiqiy vatanparvarlik maktabiga aylandi.

Yurtim

YANGI O‘ZBEKISTON

Xalq va armiya – bir tan-u bir jondir!

2024-yil 13-yanvar, 9-son

...Oliy harbiy aviatsiya bilim yurtiga oʻqishga 
kirishning oʻzi boʻlmas ekan. Hujjat topshirib, bir 
qator belgilangan sinov jarayonlarini bosib oʻtishning 
mashaqqati oson kechmadi. Ayniqsa, jismoniy 
tayyorgarlik boʻyicha belgilangan rejalarni bajarish 
uchun anchagina kuch talab etilardi. Dastlab kursant 
boʻlish orzusidagi yigitlar safi ancha keng edi. Ayrimlari 
yarim yoʻldayoq ortiga qaytib ketdi. Sinov jarayonlari 
oxiriga qadar mard va jasur yigitlargina saralanib qoldi. 

Barcha bosqichlarni muvaffaqiyatli bosib oʻtgan 
Murod oʻziga berilgan harbiy libosni kiygan ilk 
kunidayoq koʻksida oʻzgacha gʻurur paydo boʻldi. Hali 
harbiy qasamyod qabul qilmasdan oʻz-oʻziga yigitlik 
soʻzini berib, soʻnggi nafasigacha Vatanga sodiq xizmat 
qilishga ahd qildi. Shu kuni uning baralla ovozini 
eshitgan tengdosh kursantlarining yuragida yurtga 
boʻlgan muhabbat yanada alanga oldi. Mardonavor 
hayqirigʻi orqali koʻpchilikning mudroq qalbini 
uygʻotib yuborgan boʻlsa, ajabmas. 

Bilim yurtining ilk kursantlari sifatida oʻqishga 
qabul qilingan yoshlar qatori harbiylikda chiniqib, 
uchuvchilik kasbini egallash istagida astoydil harakat 
qildi. Doimo oʻz ustida ishlab, koʻproq ilm olishga 
vaqtini sarfladi. Ustozlarining har bir topshirigʻini 
oʻz vaqtida bajarishga, samoda texnika boshqaruvchi 
xatolikka yoʻl qoʻyishi mumkin emasligini yaxshi 
anglab bordi. Kursantlikning ikkinchi bosqichi 
oxirlarida ilk bor harbiy vertolyot bilan mustaqil parvoz 
qilish imkoniyati berildi. Bir oz qoʻrquv va hayajon 
boʻlsa-da, ustozlar ishonchini oqlash uchun barchasini 
yengib oʻtishga oʻzida jasorat topa oldi. Bu sinovdan 
yaxshi oʻtib, zobitlar eʼtirofiga sazovor boʻldi. 

Gurlan tumanida tugʻilib, voyaga yetgan Murod 
Rahimov Jizzaxdagi Oliy harbiy aviatsiya bilim 
yurtini tugatib, Surxondaryo viloyatidagi harbiy 
qismga xizmatga yuborildi. Oʻz kasbining mukammal 
egasi sifatida yurtga xizmat qilishga kirisharkan, hech 
qachon ortga chekinmaslikka, umrini harbiylik kasbiga 
baxshida etishga bel bogʻladi. Uchuvchilik sirlarini 
puxta oʻzlashtirib, eng faol yoshlar qatoridan joy 
olishga intildi. Oʻz ishiga masʼuliyat bilan yondashdi. 
Bu yerda oʻn yildan ortiq ishlagan boʻlsa, keyinchalik 
Jizzax viloyatidagi harbiy qismga yuborildi. U yerda 

2018-yilgacha Jurnalistika ixtisosligi boʻyicha 
ilmiy kengash goh ochilib, baʼzan yopilar edi. 
Oʻzbekiston jurnalistika va ommaviy kommunikatsi-
yalar universiteti tashkil etilganidan keyin universitet 
huzurida mazkur ixtisoslik boʻyicha ilmiy kengash 
faoliyati tiklandi. Doktorantura, tayanch doktorantu-

ra, mustaqil izlanuvchilik uchun kvotalar soni karra-

siga oshirildi. 2023-yilning oʻzida esa oʻnga yaqin 
yangi ilmiy kengash tuzilib, ularning jami soni 309 
taga yetkazildi.

OʻzJOKU huzuridagi ilmiy darajalar beruvchi il-
miy kengashda 2023-yili 12 ta falsafa doktorligi, 2 
ta fan doktori dissertatsiyasi himoyalari oʻtkazildi. 
Ilmiy kengashsiz bunday himoyalarni oʻtkazish il-
gari ancha mushkul edi. Xususan, fan doktori ilmiy 
darajasiga ega ustozlar barmoq bilan sanarli boʻlgan, 
oxirgi ikki-uch yilda ular soni oʻndan oshdi. Halim 
Saidov, Nargis Qosimova, Beruniy Alimov, Kli-
mentina Ismoilova, Nozima Murodova, Yusuf Ham-

damov, Dilnoza Aminova, Tamara Masharipova, 
Amrulla Karimov kabilar shular jumlasidan. Bu esa 
keyingi yillarda ilm-fan ravnaqiga eʼtibor oshgani-
dan dalolatdir.

2020-yil ushbu universitetga mustaqil izlanuvchi 
boʻlib qabul qilinishimdan oldin koʻnglimda ham 
harbiy xizmat, ham ilmiy faoliyatni birgalikda olib 
bora olarmikanman, degan hadik bor edi. Preziden-

timizning 2019-yil 12-sentabrdagi “Oʻzbekiston Res-
publikasi fuqarolarining harbiy xizmatni oʻtash tartibi 
toʻgʻrisidagi nizomni tasdiqlash haqida”gi qarori men 
kabi yoshlar uchun ayni muddao boʻldi. Qaror bilan 
tasdiqlangan nizomga koʻra, falsafa doktori (PhD) 
yoki fan doktori (DSc) ilmiy darajasini olish uchun 
mustaqil izlanuvchi boʻlgan kontrakt boʻyicha harbiy 
xizmatchiga dam olish va bayram kunlaridan tashqari 
haftada bitta boʻsh kun beriladi. Bundan tashqari, il-
miy daraja olish uchun mustaqil izlanuvchi boʻlgan 
kontrakt boʻyicha harbiy xizmatchiga harbiy xizmatni 
ilmiy ish bilan muvaffaqiyatli ravishda birga qoʻshib 
olib borish sharti bilan 3 oygacha ijodiy taʼtil belgi-
lanadi. Ushbu imtiyozlar ilmiy izlanishlarimni sifatli 
yakunlashga soʻzsiz qulay imkoniyat yaratdi. 

Bundan tashqari, harbiy xizmatchilarga agar harbiy 
xizmat majburiyatlarini bajarishga toʻsqinlik qilmasa, 
ilmiy, pedagogik faoliyat olib borishga ruxsat berila-

di. Shu asosda universitetda kechki taʼlim shaklida 
oʻqiydigan jurnalistika yoʻnalishi talabalariga taʼlim 
berib kelyapman. Avvalboshda bu haqida  eshitgan, 
bilgan tanishlarim, baʼzi hamkasblarim mendan 
imtihonlar arafasida “Sessiyaning bahosi qancha 
boʻlyapti?” deb hazil aralash soʻrashardi. Men esa 
bunday gaplar allaqachon oʻtmishda qolgani, hozir 
oliy taʼlim tizimi toʻliq kredit-modul tizimida elektron 
shaklda shaffof yuritilayotgani, oʻqituvchilar zimma-

sidan dars oʻtishdan boshqa barcha ortiqcha vazifalar 
olib tashlangani haqida gʻururlanib aytishdan char-
chamayman. Oliy taʼlim muassasalarimizda talabalar 
uchun yaratilgan sharoitlar men koʻrgan xorijiy mam-

lakatlardagidan sira qolishmaydi.

SAMODAN YANADA 
GOʻZAL KOʻRINUR

ham tajribali mutaxassis sifatida safdoshlari orasida 
obroʻ-eʼtibor qozondi.   

Ayni paytda Murod aka Qarshi shahrida joylashgan 
Oliy harbiy aviatsiya bilim yurtida mehnat faoliyatini 
davom ettirmoqda. Tajribali ustoz sifatida eʼtirof etilib, 
yoshlarning sevimli ustoziga aylandi. 

— Oʻziga xos sharafli kasbni boshlaganimga oʻttiz 
yil boʻldi, — deydi polkovnik M.Rahimov. — Ona yurt 
uchun xizmat qilishdan ortiq baxt boʻlmasa kerak. Shu 
oʻtgan yillar davomida biror marta harbiy boʻlganimdan 
afsus chekmadim. Toʻgʻri, ishimizning oʻziga xos 
mashaqqatlari bor. Lekin, asosiysi, Vatanga xizmat qilish 
oliy burch ekanini anglab yashash. Bugun harbiylar 
uchun barcha imkoniyatlar mavjud. Hukumatimiz 
tomonidan bir qator imtiyozlar berilgan. Qolaversa, 
milliy armiyamiz ham minglab yigitlarimiz uchun 
chinakam mardlik, fidoyilik, haqiqiy vatanparvarlik 
maktabiga aylandi. Hozir ota-onalar oʻz farzandlarini 
armiyaga koʻzda yosh, yuragida xavotir bilan emas, 
balki oʻgʻlim haqiqiy Vatan himoyachisi boʻladi, deya 
oʻzgacha ishonch va gʻurur bilan kuzatmoqda.  Har 
tong ishga otlanar ekanman, farzandlarim yuzida 
tabassum bilan faxrlanib, kuzatib qoʻyadi. Bundan 
koʻnglim togʻdek yuksalib, toliqish sezmayman. Rostini 
aytadigan boʻlsam, bugun yoshlar oʻrtasida harbiylik 
kasbiga qiziqish katta. Buning oʻziga xos sabablari bor, 
albatta. Birgina bizning bilim yurti misolida aytadigan 
boʻlsam, oʻquv-taktik jihozlar zamon talablariga 
mos. Barchasi foydalanish uchun qulay. Ovqatlanish 
deysizmi, dam olish, sport bilan shugʻullanishmi, 
kursantlar uchun hamma sharoit qilingan. Bundan 
tashqari, raqamlashtirilgan oʻquv texnikalari yoshlarni 
chiniqtirish uchun juda mos. Bir soʻz bilan aytganda, 
hech bir muammo yoʻq.  

Hozir bir oʻgʻil va ikki qizni voyaga yetkazayotgan 
Rahimovlar xonadoni harbiylar oilasiga aylandi. Oʻgʻli 
Jamshid ham otasi izidan borib, harbiy uchuvchilik 
sirlarini egallamoqda. Ayni paytda 2-bosqichda tahsil 
olyapti. 

— Oʻgʻlimni bolaligida harbiy qismlarda boʻladigan 
koʻpgina tadbirlarga, uchrashuvlarga olib borganimda, u 
yerdagi harbiy texnikalarga,  samolyot va vertolyotlarga 
qiziqishi ortgan boʻlsa kerak, — deydi Murod aka. — 
Shu sabab ulgʻaygach, u ham Oliy harbiy aviatsiya bilim 
yurtiga oʻqishga kirdi. Hozir uchuvchilik yoʻnalishida 
tahsil olmoqda. Bundan oʻzim ham xursand boʻldim. 
Oʻz tajribamdan kelib chiqib, maslahatlar berib 
boraman. Uchuvchilik ishi oʻta masʼuliyatli ekanini, 
buning uchun tinimsiz bilim olish, amaliy mashgʻulot 
oʻtash va koʻproq kitob oʻqish kerakligini taʼkidlayman. 
Bundan tashqari, texnikani yaxshi bilish lozimligini 
aytib turaman. Hozir u faol kursantlar qatorida bilim 
olmoqda. Kelgusida yaxshi mutaxassis boʻlib yetishib 
chiqadi, degan umiddaman.

Murod Rahimov uchun 2023-yil omadli keldi. U 
davlatimiz rahbarining tegishli farmoni bilan “Sodiq 
xizmatlari uchun” medali bilan taqdirlandi. Bundan 
tashqari, bir qator shogirdlari ham turli yutuqlarga 
erishib, ustoz ortidan ergashib, faollar qatoridan joy 
oldi. 

Bugun ota-bola harbiylarni koʻrgan kishining 
havasi ortadi. Ikki harbiy dam olish kunlari boʻlsa-
da, uyida ham tartib-intizomni yoddan chiqarmaydi. 
Gohida uyda ham polkovnikni koʻrgan kursant tik 
turib, oʻng qoʻlini koʻtargancha hurmat koʻrsatishga 
shoshilib qolganini oʻzi ham sezmay qoladi. Bu 
holatning koʻp bor guvohi boʻlavergan oila bekasi 
ajablanmay ham qoʻyganiga ancha boʻldi. Shunday 
paytlar bir oz xijolat boʻlgan kursant koʻngliga, 
albatta, general boʻlishni tugib qoʻyayotgani ham 
aniq. Axir bejiz aytishmagan, general boʻlishni orzu 
qilmagan askar askar emas, deb. 

Akbar RAHMONOV,
 “Yangi Oʻzbekiston” muxbiri

Dilshod ROʻZIQULOV,
katta leytenant,

filologiya fanlari boʻyicha 
falsafa doktori

DAROMADINGIZ — 
BILIMINGIZGA PROPORSIONAL

Darslar jarayonida talabalarga hamkasblarimdek 
qarayman. Baʼzilari tahririyatlardagi oylik maosh 
miqdorini ochiq soʻraydi. Men esa kelajakda diplom-

li mutaxassis sifatida topiladigan daromad talaba-

lik yillarida olingan bilim darajasiga proporsional 
— teng ekanini taʼkidlayman. Yillar — yeldirim. 
Talaba lik davri hash-pash deguncha oʻtib ketgani 
sezilmay qoladi. Shu bois, universitetda olinadigan 
bilim va malaka sifatini xalqaro taʼlim standartlari 
darajasida samarali, qiziqarli oʻtish uchun yangi 
oʻquv materiallarini tayyorlayman.

Talabalarning oʻquv-malakaviy, kasbiy amali-
yot oʻtashi, keyinchalik ishga joylashishida duch 
keladigan asosiy muammo bu oʻsha tahririyat yoki 
tashkilotning axborot siyosatiga doir materiallari va 
mediamahsulotlarini puxta oʻrganmasligi, yaxshi 
bilmasligidan kelib chiqadi. Shu bois, kelib chiqib, 
men oʻqitadigan medialingvistika va tahrir fanining 
ilk darslaridan talabalarga oʻzi qiziqqan sohadagi 
OAV materialini tipologik tahlil qilish, unda eʼlon 
qilingan jurnalistik materiallarning uslubi, lisoniy 
xususiyatlari, ruknlari, tavtologiya va neologizmlarni 
aniqlashni amaliy topshiriq sifatida berdim. Respub-

likamizning turli hududidan kelib, tahsil olayotgan 
talabalar bilan bir semestr mobaynida qarabsizki, 
hozirgi zamon markaziy va hududiy teleradio dastur-
lariga kirib kelgan, bosma nashrlar tilida yetakchilik 
qilayotgan neologizmlar, frazeologizmlar roʻyxati 
shakllandi.

Davriy bosma nashrlar zamona evrilishlariga yuz 
tutayotgan bir sharoitda Prezidentimizning “Yangi 
Oʻzbekiston” gazetasi bosh muharriri savollariga 
bergan salmoqli intervyusi chop etildi. “Oʻzbekiston 
— 2030” strategiyasidagi 2030-yilgacha erishiladi-
gan maqsadlarning birinchisida yoshlarga oid davlat 
siyosati yoʻnalishidagi islohotlar alohida qayd etil-
gan. Yoshlarning intellektual salohiyatini oshirish, 
ularning ilmiy faoliyatini ragʻbatlantirish maqsadida 
har yili 500 nafar isteʼdodli yoshni xorijning nufuzli 
oliygohlariga oʻqishga yuborish, ilmiy va innovat-
sion faoliyat, intellektual oʻyinlar hamda chet tillarni 
oʻrganishga jalb etish orqali kamida 2 million yosh-

ning iqtidorini rivojlantirish vazifasi belgilangan.
Oʻzbek pedagogika fanining asoschisi Abdulla 

Avloniy “Ilm inson uchun gʻoyat oliy va muqad-

das fazilatdur va u bizga oʻz ahvolimizni oyna kabi 
koʻrsatur, zehnimizni va fikrimizni oʻtkir etur”, deb 

bejiz taʼkidlamagan. Boisi ilm insoniyatni hamisha 
koʻpga, koʻkka yetkazadi, tobora ulugʻlaydi. Xusu-

san, mudofaa vazirining “Namunali xizmati uchun” 
koʻkrak nishoni bilan taqdirlanganim ilmiy faoliyat-
dagi natijalarimga yuksak ragʻbatdir.

IMTIYOZLAR KOʻP, 
HARAKAT-CHI?

Bir necha kun oldin Vatan himoyachilari kuniga 
bagʻishlangan “Zakovat” turnirida boshlovchi-
ning bir savoli jamoalarni oʻyga toldirdi: “Temur 
tuzuklari”da keltirilishicha, Amir Temur jahongir-
lik qilishga kirishganda toʻrt narsani xotirida mah-

kam saqlagan. Shulardan ikkinchisi — xatoga yoʻl 
qoʻymaslik uchun har bir ishni koʻp oʻylab, sergaklik 
va ehtiyotkorlik bilan qilgani, uchinchisi — shijoatli 
va aql-farosatli er-yigitlarni atrofiga birlashtirgani 
va toʻrtinchisi bugungi ishni ertaga qoldirmaganidir. 
Diqqat savol: “Amir Temur ushbu tuzugida nimani 
birinchi oʻringa qoʻygan?”. Bilimdonlarning javobi-
ku, mayli, xoʻsh, sizningcha, Temur bobomiz birin-

chi galda nimaga eʼtibor qaratgan? Toʻgʻri javob 
— oʻzing bilan toʻgʻri tadbir tutish. Ha, tuzuklarni 
oʻqir ekanmiz, sohibqiron bobomizning oʻz soʻziga 
ega boʻlish, mustaqil qarorida qatʼiy turish, yaʼni 
har qanday ishni qilishga qasd qilar ekan, uni bitir-
maguncha qoʻl tortmaganiga amin boʻlamiz. Aslida, 
ayni fazilat zamondosh tengdoshlarimizga saboqdir. 
Chunki yangi Oʻzbekistonda yoshlarga oid davlat 
siyosati mazkur qatlam vakillarini islohotlarga mu-

nosib harakat qilish, imtiyozlardan unumli foydala-
nishga ragʻbat uygʻotmoqda. 

2024-yilga kelib, yoshlarga koʻrsatiladigan yor-
dam turlari soni 30 taga yetdi. Shulardan birgina 
oʻtgan yilda safarbarlik chaqiruvi rezervi yigʻiniga 
7605 nafar yigitning harbiy xizmat badali toʻlab 
berilgani fikrimizni dalillaydi. Ular mahallalardagi 
“Qalqon” jamoatchilik guruhlariga jalb etildi. Endi 
ularga davlat tomonidan sarflangan mablagʻni cha-

malayvering.
Sarlavhadagi savolga esa shu yurtning navqiron 

bir mutaxassisi, kichik ofitseri, yosh olimi sifatida 
javob bermoqchiman. Chunki Konstitutsiyamizning 
fundamental prinsiplaridan kelib chiqib, dunyoviy 
davlatimizning nurli istiqbolini aynan kelajak bun-
yodkorlari boʻlgan yoshlar timsolida, baxtu ka-

molida, erishajak olamshumul yutuqlarida tasavvur 
etamiz. 

ORZUM — OTAM KABI EL KORIGA 
YARAYDIGAN INSON BO‘LISH

Ota-onang yonida ulgʻayish, 
istagan payting xohlagan 
mavzungda ular bilan suhbatlasha 
olish, muammolaringga yechim 
soʻrash, quvonchingni birga 
baham koʻrish – bularning bari 
dunyodagi eng tansiq tuygʻu, 
goʻzal baxtdir. Biroq taqdirning 
tadbiriga chora yoʻq: ota-onasi 
Vatan va el tinchligi, osoyishtaligi 
yoʻlida halok boʻlgan farzandlar 
ham bor. Nafaqat ular, balki 
biz ham yurtimiz qahramonlari 
– mard oʻgʻlonlari bilan 
faxrlanamiz, gʻururlanamiz.

2018-2019-oʻquv yilidan boshlab har-
biy xizmatni oʻtash chogʻida halok boʻlgan, 
shuningdek, harbiy xizmat davrida yarador 
boʻlgan, kontuziya, shikast olish natijasida 
nogiron boʻlib qolgan yoki kasallik ort-
tirgan harbiy xizmatchilarning farzandlari 
oliy taʼlim muassasalarining bakalavriat 
bosqichiga davlat granti asosida tanlovsiz 
qabul qilinishi belgilandi. Ularning ijtimoiy 
himoyasi davlatimizning doimiy eʼtiborida.

Asliddin Roʻziyev Toshkent davlat yuri-
dik universiteti talabasi. Aytishicha, otasi 
kapitan Jahongir Togʻayev 2008-yil 22-iyul 
kuni xizmat vazifasini bajarish chogʻida 
halokatga uchragan.

— Esimni taniy boshlagan paytlarim ha-

yotimda otam yoʻqligidan oʻksingan vaqt-
larim koʻp boʻlgan, — deydi Asliddin. — 
Ayniqsa, maktabda oʻtadigan bayramlarda 
sinfdoshlarimning dadasi sovgʻa koʻtarib 
borsa, ich-ichimdan mening ham otam 
sovgʻa koʻtarib kelishini istardim. Necha 
marotaba xursand boʻladigan bayramlardan 
uyga xafa qaytganimni eslayman. Yaxshi-
yam onam har doim dalda boʻlib, otasiz kat-
ta boʻlayotganimizni bildirmaslikka harakat 
qilar edi. Tushkunlikka tushishimizga yoʻl 
qoʻymaslik uchun kun davomida vaqtimizni 
tigʻiz taqsimlardi. Rosti, nega bunday qilga-

nini keyinchalik tushunib yetdik. 

Ulgʻaygan sari “Men qahramonning 
oʻgʻliman, men otamga munosib boʻlishim 
kerak”, degan azmu shijoat hayotga boʻlgan 
qarashlarimni oʻzgartirdi. Otam kabi yurtga 
sadoqatli, Vatan ishiga shay yigit boʻlishga 
intildim.

Eng muhimi, davlatimiz bizni oʻz ho-

limizga tashlab qoʻymadi. Oʻtgan yili 
biz uchun berilgan imtiyoz tufayli talaba 
boʻldim, hozir oʻzim orzu qilgan univer-
sitetda tahsil olyapman. Bu men uchun or-
zularim ushalishining yana bir isboti boʻldi. 
Onamning oʻsha kungi  quvonchi hali-hanuz 
koʻz oʻngimda... Uning koʻzlarida quvonch 
koʻrsam, ortga qadam tashlashga haqqim 

yoʻqligi, ortimda Vatanim qoʻllovi va ishon-

chi turganini his etaman.
Akam otamning izidan borib, uning kas-

bini tanladi. Ayni paytda Qarshi shahridagi 
Oliy harbiy aviatsiya bilim yurti kursanti. 
Ukam hali maktab oʻquvchisi. Nasib qilsa, 
uch aka-uka bir-birimizni suyab, qoʻllab-
quvvatlab, yurtimiz kelajagi uchun hissa 
qoʻshadigan insonlar safida turamiz. Onam 
har doim taʼkidlaganidek, biz otamizga mu-

nosib oʻgʻillar boʻlishimiz lozim. 
Har bir yigit-qizning, tengdoshlarimning 

kelajagiga koʻz tikib, ishonch bildirib turgan 
qorakoʻzlar bor. Biz faqat oʻzimiz uchun 
emas, butun boshli millatimiz, xalqimizning 
porloq ertasi uchun birlashmogʻimiz, shu 
Vatan uchun bor kuch-gʻayratimizni ishga 
solmogʻimiz kerak!

Jonibek ALIJONOV yozib oldi.

Dildagi gaplar

Boshlanishi 1-betda

Polkovnik Murod Rahimov egniga 
harbiy libos kiyganida navqiron yigit 
edi. Oʻsha kun uning hayotidagi eng 
unutilmas, baxtli kunlaridan biri boʻlib 
qoldi. Oʻshanda sevinchdan koʻzlari 
yoshga toʻlgani ham rost... 

O‘TMISHDA QOLGAN SAVOLLAR
yoxud yoshlarga ishonchning qudrati

Kino va hayot

Tarjima shunday murakkab va mashaqqatli ish 
boʻlib, tarjimondan yuksak bilim, soʻz boyligi, man-

tiqiy tafakkur talab etadi. Hatto Alisher Navoiydek 
buyuk daho ham Abdurahmon Jomiyning avliyo-

lar haqidagi “Nafahot ul-uns” asarini tarjima  qilish 

“Hozirgi vaqtda “Tirik tarix” seriyasida 
Vatanimizning shonli oʻtmishiga bagʻishlangan 
50 ta badiiy film yaratish boʻyicha farmon loyi-
hasi tayyorlanmoqda. Shu asosda tarixiy filmlar 
yaratish dasturi ishlab chiqiladi. Bu dastur ijro-

siga nafaqat mahalliy, balki xorijiy ijodkorlar, 
kinokompaniyalar hamda investorlar jalb etila-

di”, dedi Prezidentimiz Respublika Maʼnaviyat 
va maʼrifat kengashining yaqinda oʻtkazilgan 
yigʻilishida. Shuningdek, butun dunyoda kino 
nafaqat ijod, balki iqtisodiyot tarmogʻi ham 
ekani, ushbu ikki yoʻnalish oʻzaro uygʻun rivoj-
lanishi uchun tegishli ishlarni amalga oshirish 
zarurligini qayd etdi. Unda, jumladan, buyuk 
ajdodlarimizning ibratli hayot yoʻli haqida koʻp 
qismli animatsion filmlar yaratish ham nazarda 
tutilgan. Keyinchalik ushbu filmlar qahramon-

larini oʻyinchoqlar, oʻquv daftarlari va boshqa 
mahsulotlarda aks ettirib, farzandlarimiz ongiga 
singdirish lozimligi taʼkidlandi. 

Keyingi paytlarda buyuk sarkarda va davlat 
arboblari, ulugʻ allomalar, madaniyat namo-
yandalari haqidagi tarixiy filmlarimiz soni ortib 
borayotgani quvonarli, albatta. Chunonchi, qa-

riyb chorak asrlik tanaffusdan keyin Toshkent 
xalqaro kinofestivali qayta tiklandi. 2021-yildan 
buyon har yili jahonning 50 dan ortiq mamlaka-

tidan yuzlab kinoijodkorlar Oʻzbekistonga tash-
rif buyurmoqda.

Ayniqsa, tarixiy kinoasarlar uchun huku-

matimiz tomonidan katta mablagʻ ajratilib, 
eng zamonaviy texnikalar keltirilmoqda, chet 
elning dongʻi ketgan kinokompaniyalari bilan 
koproduksiyalar yaratilmoqda, kinofilm olish 
uchun koʻplab xorijlik ijodkorlar yurtimizga 
kelmoqda. Demak, milliy kinomiz bugun yangi 
islohotlar davrida. 

2021-yil 7-aprelda Prezidentimizning 
“Kinematografiya sohasida davlat boshqaru-

vini takomillashtirish hamda soha vakillarining 

Bugun yurtimiz kinosanoati 
yangicha talqinda rivojlanayotgani, 
kinoijodkorlarimiz esa 
milliy filmlar bilan jahon 
kinofestivallarida eʼtirof 
etilayotgani hech kimga sir emas. 
Ularning nufuzli sahnalarda 
sovrindor boʻlishi, shubhasiz, 
barchamizni quvontiradi. Bu 
yutuqlar kino sanoati va sanʼatiga 
davlatimiz rahbarining eʼtibori 
natijasidir. 

ijodiy faoliyati uchun  munosib sharoit yaratish 
toʻgʻrisida”gi qarori qabul qilinishi bilan jahon 
tajribasi asosida yirik budjetli milliy filmlar 
yaratish, jumladan, tarixiy davr va badiiy pos-
tanovka nuqtayi nazaridan murakkab kinomah-

sulotlarni jahon andazalari darajasida suratga 
olish uchun imkoniyat paydo boʻldi. 

— Ushbu hujjatga muvofiq, 2023-yil 
19-mayda Vazirlar Mahkamasining 272-sonli 
farmoyishi eʼlon qilindi, — deydi Kinemato-

grafiya agentligi axborot xizmati rahbari Barno 
Oʻngboyeva. — Unga koʻra, Kinematografiya 
agentligi tomonidan davlat buyurtmasi asosida 
buyuk sarkarda Amir Temurga bagʻishlangan 
“Ulugʻ Amir va donna Mariya”, atoqli lashkar-
boshi haqida “Bahodir Yalangtoʻsh” filmlarini 
suratga olish uchun koʻplab imtiyozlar belgilan-

di. Forsiy va turkiy xalqlar sheʼriyatining zabar-
dast namoyandalari doʻstligi mavzusida “Yul-
duzlar shuʼlasi: Jomiy va Navoiy”, Oʻzbekiston 
xalq shoiri Abdulla Oripovning hayoti va ijodiga 
doir badiiy filmning ikkinchi qismi “Abdulla 
Oripov. Istiqlol kuychisi” filmlari suratga olini-
shi uchun mablagʻ ajratildi. Shuningdek, Ik-

kinchi jahon urushi qahramoni, hamyurtimiz 
Mamadali Topvoldiyev jasoratiga bagʻishlangan 
“Osiyo arsloni” singari blokbasterlar yaratilishi-
da koʻmaklashuvchi ishchi guruh tashkil etildi. 

Olamshumul faoliyati bilan oʻz davrining 
siyosiy, iqtisodiy, ijtimoiy madaniy hayotiga be-

qiyos taʼsir koʻrsatgan Sohibqiron Amir Temur 
haqli ravishda insoniyat tarixidagi eng mashhur 
shaxslardan biridir. Yengilmas sarkarda, donish-

mand bunyodkor, ilm-fan va madaniyat homiysi 
sifatida ham eʼtirof etiladi. Ulugʻ ajdodlarimiz 
haqida dunyoning qator mamlakatlarida koʻplab 
ilmiy va badiiy asarlar, pyesa va badiiy filmlar, 
tasviriy sanʼat namunalari yaratilgan. 

2023-yilda “Oʻzbekkino” ijodkorlari tomoni-
dan yana bir xayrli va murakkab loyihaga qoʻl 
urildi. Uzoq yillik izlanishlardan soʻng nihoyat 
buyuk Amir Temur haqida tarixiy filmni suratga 
olish ishlari boshlandi. 

Yozuvchi Xayriddin Sultonning “Ulugʻ Amir 
va donna Mariya” asari asosida yaratilayotgan 
ushbu kinoasar, avvalo, oʻzining mavzuga ku-

tilmagan yondashuvi, murakkab  syujeti, tarixiy 
maʼlumotlardan foydalangan holda, oʻtmish va 
bugungi kun voqeliklarini uygʻun va mushtarak 
tarzda ifodalay olishi bilan eʼtiborni tortadi. Asar 
 “Oʻzbekfilm” kinostudiyasi tomonidan Turkiya-
ning “Kengurufilm”, Yaponiya va Vengriya kino-

kompaniyalari bilan hamkorlikda suratga olinyapti. 
— “Ulugʻ Amir va donna Mariya” filmini su-

ratga olish uchun uzoq vaqt tayyorgarlik koʻrdik, 
— deydi turkiyalik prodyuser Volkan Ongi. — 
Loyiha ssenariysi yuksak saviyada yozilgan. 
Suratga olish ishlariga eng zamonaviy texnik ji-
hozlar ajratilgan. Biz tarixiy voqealarni xolis jon-

lantirishga harakat qilyapmiz. Umid qilamizki, bu 
kartina tomoshabinlarga manzur boʻladi. Tarixiy 
haqiqatlarni toʻgʻri anglashimizda yordam beradi. 

 Film rejissyori turli xalqaro kinoanjuman-

larda shuhrat qozongan isteʼdodli ijodkor, 
Oʻzbekistonda xizmat koʻrsatgan madaniyat 
xodimi Yolqin Toʻychiyevdir. Badiiy rahbar — 
Oʻzbekistonda xizmat koʻrsatgan madaniyat 
xodimi, taniqli kinorejissyor Jahongir Qosimov. 
Xalqaro ijodiy loyihaga taniqli rassom va opera-

torlar, dizaynerlar, kompyuter grafikasi ustalari, 
prodyuser va kaskadyorlar taklif qilingan. 

Biz kinooperator Rustam Murodovning 
ijodiy jarayon haqidagi mulohazalari bilan qiziq-

dik: 
— Men avval ham tarixiy filmlarni suratga 

olganman. Lekin bunday koʻp ommaviy sahna 
va harakat bilan ishlanadigan katta hajmli filmni 
suratga olmagandim. Yasamalikdan qochib, iloji 
boricha hayotga yaqin, oddiy lavhalarni suratga 
olmoqchimiz. Tasviriy yechim ham mazmunga 
uygʻun tarzda yoʻnaltirilgan. 

Suratga olish maydonchasida oʻychan 
oʻtirgan xorijlik aktyorlardan birini ham suh-

batga chorladik. 
— “Ulugʻ Amir va donna Mariya” kinoasari 

orqali oʻsha davr tarixini oʻrgandim, — deydi 
angliyalik aktyor Nik Kornvel. — Asardagi har 
bir obraz oʻziga xos xarakterga ega. Men butun 
dunyo boʻylab turli tarixiy filmlarda suratga 
tushganman, lekin bunday katta hajmli, ulugʻvor 
jang lavhalarini koʻrmaganman. 

Filmdagi asosiy rollarni oʻzbekistonlik akt-
yorlar bilan birga, Braziliya, Ispaniya va Yaponi-
yadan taklif etilgan kinoijodkorlar ijro etmoqda. 
Film syujetining oʻziga xosligi shundaki, unda 
voqealar bir yoʻla ikki yoʻnalishda rivojlanib 
boradi, yaʼni lavhalarda tarixiy va hozirgi davr 

voqealari aks ettirilgan. Bunda tarixda boʻlib 
oʻtgan voqea yoki bajarilgan biror amal beiz ket-
masligini anglash mumkin. Tasvirga olish ish-

lari Oʻzbekiston, Turkiya va Ispaniyada boʻlib 
oʻtishi rejalashtirilgan. 

— Oʻzbekiston kinoijodkorlari bu qadar 
goʻzal asarni sahnalashtirishga qaror qilganlari-

dan gʻoyat mamnunman, — deydi braziliyalik 
aktrisa Jessika Mey. — Chunki ushbu film men 
uchun juda ahamiyatli asarga aylandi. Avvalo, 
onamning ismi ham film bosh qahramoni kabi 
Mariya. Qolaversa, asar mohiyatan boy va mu-

rakkab. Film davomida tomoshabin tarixdan 
bugungi kunga va ayni zamondan yana tarixga 
sayohat qiladi. Koʻp maʼlumotlarni ochiqlash-

ni istamayman. Ammo filmda ikki xarakterni 
gavdalantirayotganim rost. Tasvirga olish jara-
yoni qiyin, lekin zavqli kechyapti. Yuzlab ijod-

korlardan iborat jamoa astoydil va katta kuch bi-
lan ishlamoqda. Donna Mariya obrazini menga 
ishonishganidan juda baxtiyorman. 

Suratga olish maydonchasiga taklif etilgan 
chet ellik aktyorlardan biri ispaniyalik Oskar 
Forondadir. U yaratayotgan qahramon taqdirida 
keskin burilish nuqtasi bor. Ushbu qahramon 
Mariyani sevadi. Baʼzi sabablarga koʻra, voqea-

lar avvalida u tushkunlikka beriladi. 
— Mana shunday tarixiy loyihalar  jonu di-

lim, — deydi Oskar Foronda. — Bu kinoasar 
kelgusida dunyoning turli tillarida namoyish 
etilishiga shubha qilmayman. Qahramonlar 
ingliz, turk, ispan va yapon tillarida gaplasha-

di. Ushbu kartina orqali men tarixni, oʻtmish 
zamonlar muhitini juda chuqur his qildim.

Amerikalik kinoijodkor Maykl Mitch-

ell Sharq tarixini gʻoyat qadrlaydi. U harbiy 

qoʻmondonlardan birining obrazini oʻzgacha 
ishtiyoq bilan talqin qilmoqda. 

— Negadir shu paytgacha boʻlgan koʻplab 
tarixiy asarlarda Amir Temur obrazi nihoyatda 
shafqatsiz inson sifatida tasvirlangan, — deydi 
Maykl Mitchell. — Ushbu ijodiy jarayonda 

ishtirok etib, buyuk sarkardaning asl maʼnaviy 
qiyofasini, harbiy salohiyatini kashf qilyapman. 
Buyuk ipak yoʻlida joylashgan mamlakatingizga 
avvaldan qiziqar edim. Mana endi haqiqiy tarix 
bilan yuzlashdim: Amir Temur aslida Sharqning 
xaloskor sarkardasi, turk dunyosi sultonlari sin-

gari juda aqlli, yuksak salohiyatli, maʼrifatparvar 
inson boʻlgan ekan. 

Amir Temurning qozisi Muhammad Keshiy 
obrazini qoraqalpogʻistonlik aktyor Koʻpjoʻrsun 
Allanazarov ijro etmoqda. Bu qahramon har 
qan day qiyin vaziyatdan, mushkulliklardan 
 osongina chiqib keta oladi. 

— Yurtimiz va xorijlik sanʼatkorlar ishtiroki-
da suratga olinayotgan ushbu film keng to-

moshabinlar uchun moʻljallangan boʻlib, tari-
ximizning nomaʼlum sahifalarini toʻlaqonli 
yoritishga, oʻtmish va bugungi hayot haqida 
toʻgʻri xulosa chiqarishga yordam beradi, — 
deydi Koʻpjoʻrsun Allanazarov. — Tomoshabin-

lar auditoriyasi chindan ham katta boʻlishi tayin. 
Shu oʻrinda aytish lozimki, “Ipak yoʻli durdo-

nasi” XIV Toshkent xalqaro kinofestivali doira-

sida oʻzbek kinoijodkorlari tomonidan suratga 
olinishi rejalashtirilgan koʻplab tarixiy filmlarga 
start berildi. Jumladan, “Oʻzbekfilm” kinokon-

sernining yangilangan pavilyonida kinofestival 
mehmonlari “Bahodir Yalangtoʻsh” tarixiy film-

ining birinchi epizodi suratga olinganiga guvoh 
boʻlishdi. Shuningdek, rejissyor kamerasida film 

qanday suratga olinayotganini shaxsan koʻrish, 
ijodiy jamoa va film aktyorlari bilan yaqindan 
tanishish imkoniyatiga ega boʻlishdi. Film af-
sonaviy Samarqand Registonining bunyodkori 
Bahodir Yalangtoʻsh haqida hikoya qiladi. U 
Registon maydonida “Sherdor” va “Tillakori” 
madrasalarini barpo etgan.

— Bir necha yil avval ushbu pavilyon 
ayanchli ahvolda boʻlib, tomoshabinbop kinolar 
olish imkonsiz edi. Bugungi kunda davlatimiz 
rahbarining kinematografiyani rivojlantirishga 
qaratayotgan eʼtibori tufayli rekonstruksiya 
qilinib, jahon andazalari darajasida filmlar su-

ratga olish imkonini beruvchi uskunalar bilan 
jihozlandi, — deydi “Oʻzbekfilm” kinokonserni 
direktori Bahodir Odilov.

2023-yilda Muhammad Ali Iskandarovning 
“Osiyo arsloni” filmida bosh rol ijrochisi ta-

niqli oʻzbek aktyori Ulugʻbek Qodirov bilan 
loyiha boʻyicha yana bir shartnoma tuzildi. 
“Oʻzbekfilm” kinokonserni bosh direktori Ba-

hodir Odilov hamda “Belarusfilm” kinostudiyasi 
bosh direktori Vladimir Karachevskiy taklifiga 
koʻra, iqtidorli oʻzbek aktyori Ulugʻbek Qodirov 
bilan uch tomonlama shartnoma imzolangan. 
Jahon ekranlari sari yoʻl ochilgani sayin xorijlik 
kinoijodkorlar bizning koʻhna va noyob mero-

simizni, yuksak maʼrifiy salohiyatimizni eʼtirof 
etmoqda. 

Har safar davralarda kino olamining asosiy 
vazifasi haqida gap ketganida, eng mashhur 
komik aktyor Charli Chaplinning mana bu 
hikoyasi yodimga tushadi: “Bolaligimda otam 
bilan sirk koʻrgani borgandik. Bilet olishga 
navbatda turdik. Oldimizda er-xotin va olti bo-

lali bir oila turardi. Kiyimlari eskirib ketgan, 
lekin ozoda edi. Bolalar juda xursand, sirk 
haqida gaplashishardi. Navbatlari kelgach, ota 
bilet sotish darchasi yoniga borib, bilet narxini 
soʻradi. Bilet sotuvchi narxni aytgan edi, bir oz 
tisarilib, xotiniga pichirlab nimadir dedi. Yuzida 
bezovtalik alomatlari koʻrinib turardi. Shu payt 
otam choʻntagidan 20 dollar olib, yerga otdi va 
egilib uni oldi-da, pulni haligi kishining kaftiga 
qoʻyib, pulingiz tushib ketdi, dedi. Haligi odam 
koʻzlarida yosh bilan, rahmat, janob, dedi. Ular 
kirib ketganidan keyin otam qoʻlimdan tortdi va 
biz qatordan chiqib ketdik. Chunki otamning 
oʻsha odamga bergan 20 dollardan boshqa puli 
yoʻq edi. Oʻsha kundan buyon otam bilan faxrla-

naman. Butun hayotimdagi eng goʻzal manzara 
mana shu boʻlgandi. U oʻsha koʻrolmay qol-
ganim sirkdan ham chiroyliroq edi. 

Tarbiya nazorat bilan emas, ibrat bilan 
boʻlishiga koʻproq amin boʻldim”.

Darhaqiqat, bugun ekran qarshisida oʻtirgan 
zamondoshlarimiz faqat raqamli olam va 
talotoʻp janglar shovqiniga asir boʻlib qolmas-

ligi kerak. Insoniyat maʼnaviyatini yuksaltiruv-

chi har qanday ulkan loyihalarni ruhan xotirjam, 
oʻz nafsidan gʻolib kelgan bilimdon insonlar-
gina toʻgʻri boshqara oladi. Zero, Prezidentimiz 
taʼkidlaganidek, “Kino juda murakkab, xal-
qimiz, jamiyatimiz uchun muhim soha. Kino — 
bu tarbiya zamini”dir.

Munosabat TILDAN-TILGA KOʻCHAYOTGAN SANʼAT 

Jahondagi qaysi bir rivojlangan mamlakat 
adabiy hayotiga nazar tashlasak, boshqa 
xalqlar adabiyotining mumtoz namunalari 
tarjima qilinganini koʻramiz. Oʻzbek adabiyoti 
ham bundan mustasno emas. Akademik Naim 
Karimovning “Jahon adabiyoti” jurnalida eʼlon 
qilingan “Tarjima sanʼati va jahon adabiyoti” 
maqolasida yozilishicha, turkiy tilga ilk tarjima 
qilingan asar Nizomiy Ganjaviyning “Xusrav 
va Shirin” dostoni boʻlib, 1340-yilda xorazmlik 
tarjimon Qutb Xorazmiy tomonidan fors tilidan 
turkiy tilga oʻgirilgan ekan. Shu bois, Qutb 
Xorazmiyni oʻzbek mumtoz tarjima maktabining 
asoschisi, deya baralla ayta olamiz. 

Raufjon MAHMUDOV,
Xorazm Maʼmun akademiyasi boʻlim boshligʻi, 
filologiya fanlari doktori

uchun 20-yil tayyorgarlik koʻrgan ekan. Asrlar 
mobaynida badiiy tarjima oʻzbek  madaniyatining 
ajralmas tarkibiy qismi sifatida rivoj topib keldi. 
Oʻtgan asr boshlarida Choʻlpon, Maqsud Shayxzoda, 
Mirtemir, Hamid Olimjon,  Usmon Nosir, Abdulla 
Qahhor, Oybek kabi adiblarimiz jahon adabiyoti-
ning nodir namunalarini oʻzbek tiliga mahorat bilan 
oʻgirdi. Keyinchalik Abdulla Oripov, Erkin Vohidov 
kabi atoqli shoirlarimiz nazmdagi betakror tarjima-

lari bilan kitobxonlarni Gʻarb poeziyasining mumtoz 
namunalariga oshno etdi. Oʻzbek tarjima maktabi 
anʼanalarini bugun yangi avlod tarjimonlari mahorat 
bilan davom ettirmoqda.

Oʻzbek tarjima maktabining eng yorqin namoyan-

dalaridan biri xorazmlik ulugʻ shoir va tarjimon Mu-

hammadrizo Erniyozbek oʻgʻli Ogahiydir. Ogahiy 
Kaykovusning “Qobusnoma”, Saʼdiyning “Gulis-

ton”, Jomiyning “Yusuf va Zulayho”, “Bahoriston” 
asarlarini, Hiloliyning “Shoh va gado”, Mahmud 

Gʻijduvoniyning “Miftoh ut-tolibin”, Husayn Voiz 
Koshifiyning “Axloqi muhsiniy” kabi oʻnlab tarixiy-
badiiy asarlarini fors tilidan oʻzbek tiliga tarjima qil-
gan. 

Keyingi yillarda mamlakatimizda tarjimashunos-

likka eʼtibor yanada kuchaydi. Prezidentimizning 
2023-yil 28-noyabrdagi “Yoshlar uchun ming 
kitob” loyihasini amalga oshirish chora-tadbirlari 
toʻgʻrisida”gi qarori bu boradagi ishlarda muhim 
dasturulamal boʻlmoqda. Qarorga muvofiq, yosh-

larning intellektual va ilmiy salohiyatini yanada 
oshirish, navqiron avlodni zamonaviy ilm-fanning 
soʻnggi yutuqlari bilan yaqindan tanishtirish maqsa-

dida jahonga mashhur ming asarni oʻzbek tiliga tar-
jima qilish vazifasi belgilangan. 

2023-yil 22-dekabr kuni boʻlib oʻtgan Maʼnaviyat 
va maʼrifat kengashining kengaytirilgan yigʻilishida 
ham Prezidentimiz mamlakatimizda maʼnaviy-
maʼrifiy sohada amalga oshirilayotgan islohotlar qa-

torida ushbu loyiha xususida ham toʻxtalib, kelgusi 
yildan milliy va jahon adabiyotining eng sara namu-

nalarini koʻpming nusxalarda chop etish va barcha 
kutubxonalarga yetkazib berish choralari koʻrilishini 
taʼkidladi.

Shuningdek, tarjimonlikdek masʼuliyatli mehnat-
ni munosib ragʻbatlantirish uchun ulugʻ shoir va 
tarjimon Ogahiy nomidagi xalqaro mukofotni taʼsis 
etishni taklif qildi. Bu tashabbus ziyolilar, adabi-
yot va sanʼat vakillari, tarjimonlar tomonidan katta 
xursandchilik bilan kutib olindi. Tarjimonlikdek 
mashaqqatli va masʼuliyatli ishga oʻzini baxshida 
etgan, tarjima sanʼatini hayotining mazmuni deb bil-
gan sohaning fidoyi vakillari uchun juda katta ragʻbat 
boʻldi. Aminmanki, bu yuksak mukofot isteʼdodli 
tarjimonlarni kashf etish, oʻzbek tarjima maktabini 
yanada rivojlantirish, xalqimizni jahon ilm-fani, 
adabiyoti va madaniyati bilan yaqinroq tanishtirish 
imkonini beradi.

Muxtasar TOJIMAMATOVA,
“Yangi Oʻzbekiston” muxbiri 

Jahon ekranlari sari yo‘l: 

“ULUG‘ AMIR VA DONNA MARIYA”DAN 
“OSIYO АRSLONI”GACHA

YANGI O‘ZBEKISTON


